
CONGREGATIO GENERALIS CVI 

21 octobris 1964 

Exc.mus P. D. P E R I C L E S F E L I C I , arch. tit. Samosatensis, Ss. Con­
cilii secretarius generalis: 

Hodiernam congregationem generalem centesimam sextam modera-
tur em.mus ac rev.mus D. card. Iulius Dopfner, arch. Monacensis. 

In hac congregatione, Patres venerabiles, vobis distribuetur fascicu-
lus continens relationem super schema propositionum — non « propo-
sitium », ut typographi scripserunt — de activitate missionali Eccle­
siae. Hoc schema — bene attendatis — discutietur postquam discussum 
fuerit schema de Ecclesia in mundo huius temporis. De activitate mis­
sionali Ecclesiae suo tempore, uti patet, discutietur. 

Pariter in hac congregatione generali incipient suífragationes circa 
schema decreti de Ecclesiis orientalibus, prouti dictum fuit. Hodie non 
possunt fieri omnes septem suífragationes. Fient quinqué; ceterae fient 
crastina. 

Interea lego nomina eorum, qui verbum faceré petierunt super 
schema de Ecclesia in mundo huius temporis. Hi sunt: em.mi ac rev.mi 
DD. cardd. Ioannes Landázuri, arch. Limanus in Peruvia; Leo Ioseph 
Suenens, arch. Mechliniensis-Bruxellensis in Belgio; Augustinus Bea; 
beat.mus D. Paulus Petrus Meouchi, Patriarcha Antiochenus et totius 
Orientis Maronitarum; exc.mi DD. Alfonsus Mathias, ep. Chikmagalu-
rensis in India; Ioseph Vairo, ep. Graviensis et Montis Pelusii in Ita­
lia; Casimirus Morcillo, arch. Matritensis-Complutensis in Hispania; 
Villelmus Conway, arch. Armachanus in Hibernia; Leo Elchinger, ep. 
coad. Argentinensis in Gallia; Elias Zoghby, arch. vic. patr. Antioche­
nus Melchitarum; Maximus Hermaniuk, arch. Vinnipegensis pro Ucrai-
nis in Canadá; Carolus Wojtyla, arch. Cracoviensis in Polonia; Ángelus 
Jelmini, ep. adm. ap. Luganensis in Helvetia; Ioannes Heenan, arch. 
Vestmonasteriensis in Anglia; Mauritius Roy, arch. Quebecensis in Ca­
nadá; Ioseph Stimpfle, ep. Augustanus Vindelicorum in Germania; Se-
bastianus Soares, ep. Beirensis in Mozambico; Franciscus Franic, ep. 
Spalatensis et Macarscensis in Jugoslavia; Paulus Muñoz-Vega, ep. coad. 
Quitensis in Aequatore; Antonius de Castro, ep. Camposinus in Brasi­
lia; Dionysius Hurley, arch. Durbanianus in África Meridionali; An-

dreas Hamvas, arch. Colocensis in Hungaria; Andreas Charue, ep. Na-
murcensis in Belgio; Laurentius Shehan, arch. Baltimorensis in Stat. 
Foed. Americae Sept.; Anicetus Fernandez, sup. gen. O.P.; Leo-Ste-
phanus Duval, arch. Algeriensis in Algeria. 

Et nunc propono, Patres venerabiles, I suffragationem de schemate 
de Ecclesiis Orientalibus. 

Animadvertatis, Patres, in calce relationis super hoc schema haben-
tur aliquae emendationes quae iam sunt introductae in textu. Quaprop-
ter dum lego, lego textum cum his emendationibus, et eas notare faciam 
voce parumper elata, ita ut omnes possint animadvertere aliquam im-
mutationem esse introductam. Sed immutationes habentur, uti dixi, in 
calce relationis, sub hoc titulo: « Emendationes a commissione exami-
natae et probatae » [cf. vol. III, pars IV, pag. 527]. 

En igitur textus primae suffragationis: « Orientalium Ecclesiarum 
instituta, ritus, traditiones ecclesiasticas atque vitae christianae disci-
plinam Ecclesia catholica semper magni fecit. In eis enim, utpote vene­
randa antiquitate praeclaris, elucet ea quae ab Apostolis et ea quae a 
Patribus est traditio, quaeque partem constituit divinitus traditi atque 
indivisi universae Ecclesiae patrimonii. Ecclesiarum igitur Orientalium, 
quae huius traditionis testes sunt vivi, sollicitudinem gerens, haec Sancta 
et Oecumenica Synodus id spectans ut eaedem floreant et novo robore 
apostólico concreditum sibi munus absolvant, praeter ea, quae ad uni-
versam spectant Ecclesiam, capita quaedam statuere decrevit, ceteris 
ad providentiam Synodorum orientalium nec non Sedis Apostolicae 
remissis ». 

Placetne hic textus, non placet, an placet iuxta modum? Qui suf-
fragium ferunt iuxta modum, tradent etiam modos. Attamen moderato-
res concedunt ut hi modi possint tradi etiam crastina, ex benigna con-
cessione tamen. Ergo, respondeatis, Patres. 

1 

E M . M U S P. D. IOANNES C A R D . LANDÁZURI RICKETTS 
Archiepiscopus Limanus 

Em.mi Praesides et Moderatores, venerabiles Patres, 

Placet omnino, post schema doctrínale de Ecclesia, etiam de Ecclesia 
in mundo huius temporis sermonem esse. Nam ex una parte eius mini-
sterii est ómnibus quidem hominibus, nulla distinctione interposita, 
Evangelium lucis et pacis, a suo Conditore acceptum, transmitiere, hisce 



CONGREGATIO GENERALIS CVI 267 

praesertim íemporibus, in quibus humanum genus verbo spei et eleva-
íionis magis indiget. Alíera ex parle homines diversarum laíiíudinum, 
occasione huius Oecumenici Concilii, oculos suos ad Ecclesiam conver-
íunl, eí ab ea lucem, el, per lucem, pacem exspeclant quoad quaestiones 
quae eorum animum excruciant. Proindeque Ecclesia minime poíesl 
talia ac tanta problemata, de quibus iníerrogatur, praeterire, eliamsi 
forsan nonnulla ad eius dominium directe non períineanl. Adiuncla 
enim malerialia el moralia, socialia et oeconomica, scientifica et technica 
nostri temporis omnes homines anxios et ancipites tenent, et omnes, 
etiam qui e gremio Ecclesiae non sunt nec fidem christianam confitentur, 
quid Ecclesia de iis sentiat sollicite quaerunt. Mundus interrogationibus 
suis dialogum cum Ecclesia instituit; Ecclesiae igitur est in hoc dialogo 
responderé. En proinde finis huius schematis. 

Quanti momenti et difficilis solutionis sit huiusmodi finis, nemo est 
qui non videat. Quaestiones enim quae tractantur Íntimos hominum 
sensus affectusque saepius tangunt, quibus a nobis est respondendum. 
Ecclesia quidem principia aeterna atque immutabilia possidet, sed eorum 
applicatio ad hodierni temporis adiuncta aliquando non sine magna dif-
ficultate fieri potest; etenim Ecclesia mutatis conditionibus ita sese ac-
commodare debet, ut propria principia deserere aut mutare minime 
videatur. 

Iamvero, quod attinet ad nostrum schema, etsi non in ómnibus 
punctis nobis placeat, ipsum tamen velut utile instrumentum aut basim 
ulterioris disceptationis inservire putamus. 

Quo melius autem ad perfectiorem formam emendan possit, liceat 
mihi sequentes proponere animadversiones: 

1. Omnino curandum est ut schema claras notiones proponat eisque 
eodem semper sensu utatur. In hoc praesertim schema deficere videtur 
et accurata indiget revisione. 

Ita, e. g. clare dicendum est quid voce « mundus » intelligatur. 
Definitio praesertim verbalis proferenda est, a qua schema nunquam 
discedere debet, nisi id expresse notetur. In relatione, n. 32, dicitur 
quid sub hac voce intendatur, sed additur « praeprimis », ita ut aequi-
vocatio nondum tollatur. De cetero, illa determinatio terminológica 
non tantum in relatione, sed etiam in ipso schemate est exprimenda. 

Vox quoque « Ecclesia » semper eodem sensu est adhibenda. In 
schemate enim quandoque pro populo Dei, quandoque pro hierarchia 
ecclesiastica sumitur; quandoque etiam principia fidei et morum chri-
stiana comparantur principiis mundi, quandoque hierarchiae seu socie­
tatis Ecclesiae habitudo describitur ad rectores gentium civiles. Quod 
non absque utilitate in cap. II et I I I rigidius distinguí deberet. 

2. Animadversio.1 Clara etiam principia proponenda sunt ubi agi-
tur de tensione inter spirituale et temporale. Hoc enim binomium « spi-
rituale-temporale » decursu temporum diversimode fuit interpretatum 
multisque controversiis locum dedit, et etiam in schemate nostro indi-
stincte et confuse adhibetur. Habitudo elementi spiritualis ad elemen-
tum temporale in vita hominum non semper in Ecclesia eodem modo 
est iudicata. Nullum est dubium quin Ecclesia, temporibus transactis, 
per suos magistros spirituales et auctores ascéticos quamdam fugam 
mundi, quamdam aversionem a negotiis et praeoccupationibus tempora-
libus praedicaverit, dum hodie fideles ad intensiorem partem in tem-
poralem societatis compositionem habendam enixe invitan tur; immo 
ipsa vita religiosa, quae antea non raro tanquam fuga a mundo conside-
rabatur, hodie recte veluti summum servitium mundo et animabus de-
scribitur. Proinde curandum est ut schéma principia quae decursu tem­
porum ex diversis interpretationibus binomii « spirituale-temporale » 
emerserunt, clare exponat. 

3 Animadversio et ultima? Vellem tándem breve addere verbum 
de aliqua re, quae non videtur ea quam meretur insistentia tractari. 
Est velut lacuna maioris momenti in schemate de dialogo cum mundo 
moderno. Problema enim de fame in mundo oblivioni minime traden-
dum nec perfunctorie aut uno verbo considerandum est. Necessarium 
videtur hac occasione Concilii, in praesenti schemate, Ecclesiam aliquid 
de hac re ad homines universos proclamare. Profecto, iuxta recentio-
res statisticas, octoginta quinqué ex centum partes reddituum mundi 
ab una tertia parte humanitatis possidentur; altera tertia pars solum 
decem ex centum partes, ultima demum pars solum quinqué partes 
possidet; si hoc etiam3 prae oculis tenemus quod ex quinquaginta 
millia millium hominum, qui singulis annis moriuntur, triginta quinqué 
millia millium ex fame vel insufficienti nutritione pereunt, non potest 
hic solemnis Consessus, nomine Illius coadunatus qui super turbam 
fame laborantem miserebatur, hoc problema praeterire. Si miraculum 
Domini, quo ipse quinqué panibus quinqué millia hominum satiavit, 
renovare nobis datum non est, tamen possumus ac debemus homines 
exhortan ut qui habent sentiant officium satiandi illos qui non habent. 
Quapropter opportunum est hanc Sacrosanctam Synodum vocem extol-
lere ut omnes, et imprimis Christi sequaces, fratrem suum fame per-
euntem adiuvent. Certe multa a pluribus guberniis laudabiliter iam 
fiunt, atque laude dignae sunt actiones quae, impulsu persaepe episco-
porum, in multis nationibus a diversis associationibus suscipiuntur, sed 

Concilii vox silere non potest doñee omnis homo intellexerit neminem 
satiari deberé quamdiu frater eius esurit. Dixi. 

In textu scripto tradito: 1 deest. 2 deest. 3 deest. 

Secretarius generalis: Lego textum II suffragationis: « De Eccle­
siis particularibus. Sancta et catholica Ecclesia, quae est Corpus Christi 
mysticum, constat ex fidelibus, qui eadem fide, iisdem sacramentis et 
eodem regimine in Spiritu Sancto organice uniuntur, quique in varios 
coetus hierarchia iunctos coalescentes, particulares Ecclesias constituunt. 
ínter eas mirabilis communio viget, ita ut varietas in Ecclesia nedum 
eiusdem noceat unitati, eam potius declarat; Ecclesiae enim catholicae 
hoc propositum est, ut salvae et integrae maneant legitimae uniuscuius-
que particularis Ecclesiae traditiones, eademque pariter vult suam vitae 
rationem aptare variis temporum locorumque necessitatibus. 

« Huiusmodi particulares Ecclesiae, tum Orientis tum Occidentis, 
licet ritibus, ut aiunt, nempe liturgia, ecelesiastica disciplina et patri­
monio spirituali partim inter se differant, aequali tamen modo concre-
duntur pastorali gubernio Romani Pontificis, qui Beato Petro in pri-
matu super universam Ecclesiam divinitus succedit. Eaedem proinde 
pari pollent dignitate ita ut nulla earum ceteris praestet ratione ritus, 
atque iisdem fruuntur iuribus et teñen tur obliga tionibus, etiam quod 
attinet ad Evangelium praedicandum in universum mundum sub mo-
deramine Romani Pontificis. 

« Provideatur igitur ubique terrarum tuitioni atque incremento 
omnium Ecclesiarum particularium, ac propterea constituantur paroe-
ciae atque propria cuiusque hierarchia, ubi id postulat bonum spiri-
tuale fidelium; hierarchae vero variarum Ecclesiarum particularium in 
eodem territorio iurisdictionem obtinentes, curent, collatis consiliis in 
periodicis conferentiis, unitatem actionis f o veré, et, viribus unitis, com-
munia adiuvare opera, ad bonum religionis expeditius promovendum 
et cleri disciplinam efficacius tuendam. Omnes denique et singuli fide­
les, necnon baptizati acatholici ad Ecclesiam catholicam convenientes, 
proprium ubique terrarum retineant ritum, salvo iure, in casibus parti­
cularibus, recurrendi ad Sedem Apostolicam, eumque colant et pro 
viribus observent ». Placet, non placet an placet iuxta modum? 

2 

E M . M U S P. D. LEO IOSEPH C A R D . SUENENS 
Archiepiscopus Mechliniensis-Bruxellensis 

Venerabiles Patres, 

Etiam mihi placet schema propositum, propter omnes rationes heri 
tam diserte expósitas, speciatim a co-moderatoribus meis, quibuscum 
consentio — ut decet1 — in spiritu fraternae collegialitatis. 

Ideo statim venio ad animadversiones quas propono ad textum per-
ficiendum. ínter multa dicenda, super quaedam insistere vellem: 

1. Magni momenti est quod schema fortius et explicitius insistat 
super sequens principium. In necessario colloquio cum mundo, respon-
sio quam affert Ecclesia quaestionibus hominum est responsio « eccle-
sialis », i. e. procedens ex natura ac missione sibi propriis et prolata in 
campo competentiae suae. Ecclesia enim de thesauro suo profert nova 
et vetera. 

De thesauro suo, dicimus. Nam Ecclesia considerat problemata v. g. 
culturae, pacis et belli, non directe per aspectus technicos, sed per 
religiosam et moralem perspectivam, supponendo evidenter quod ista 
bene intelligatur cum suis dimensionibus individualibus, socialibus et 
internationalibus. 

In dialogo ergo cum mundo, Ecclesia, ut lingua moderna dicam, 
nequit uti nisi partim « de la longueur d'onde propre au monde », sed 
sua propria utitur. Ecclesia v. g. est et remanet inaestimabile instru-
mentum pacis pro mundo, non directe tamen in campo diplomático 
sed ipsa natura et fine sua. Tota sua doctrina, intendit homines mutuo 
avvicinare ad seipsos; pacem mundi fovet per activitatem suam oecu-
menicam, quae aspirat ad unitatem visibilem restabiliendam inter chri-
stianos; eamdem pacem praeparat per colloquium cum non-christianis 
et ...2 hominibus bonae voluntatis. Summatim, pretiosissimum est in-
strumentum pacis pro mundo, afferens hominibus fundamentum suum 
supremum, Dominum Nostrum Iesum Christum, principem pacis. 

Ut illusiones vitentur et ne decipiatur exspectatio falsa et indiscreta, 
et ut ratio habeatur legitimae autonomiae mundi in campo suo, mihi 
maximi momenti videtur hoc sublineare: Ecclesia contributionem suam 
offert per responsionem quae profertur « non univoce et formaliter in 
ipsa perspectiva mundi » sed « analogice et eminenter » in linea ipsius 
Ecclesiae. 

2 . Máxime etiam interest ut explicite evolvatur relatio inter huma-
nizationem et evangelizationem mundi. 

Aliqui olim dixerunt, et theoria illa adhuc influxum exercet, quod 
per prius adlaborari debet ad humanizationem, ut dicunt, mundi et 
postea tantum via patebit ad evangelizationem. Certe, numquam satis 
opem feremus ut mundus humanior eveniat, sed aequivocationem dis-
sipemus oportet. Secundum verba S. Papae Pii X, Ecclesia civilizat 
evangelizando et non evangelizat civilizando. At evangelium authen-
ticum non est si animam tantum penetret et non totum hominem, et 
hominem dico non tantum individualem sed cum ómnibus suis relatio­
nibus ad fratres ac societatem, hominem in suis ómnibus activitatibus 
oeconomicis et culturalibus, et sic porro? Evangelium fermentum est 
quod totum maturare valet. Magnum periculum adesset si opus evan-
gelizationis sub modio retineretur doñee perficiatur opus humanizatio-
nis. Etsi non confunduntur, ambo tamen intime connectuntur et simul 
procederé debent. 

Relatio ergo mutua inter evangelizationem et humanizationem bene 
elucidetur. Nemo est qui non videat quod renovatio pastoralis talem 
elucidationem supponit et exigit. 

3. Schema non satis loquitur de phaenomeno illo tam ampio et 
characteristico mundi hodierni: nempe aperta professio atheismi mi­
litan tis sub ómnibus suis formis. Atheismus certe est error nefandus 
sed nimis facile esset illum simpliciter damnare: examinare oportet cur 
tot homines se esse atheos profiteantur et quisnam revera sit ille Deus 
quem tam acriter impugnant. Etiam cum ipsis dialogus instituatur ut 
quaerant et recognoscant imaginem veram Dei quae forsan absconditur 
sub caricaturis quas reiiciunt. Ex parte nostra autem examen instituatur 
de nostro interdum loquendi modo de Deo ac fidem vivendi ne sol Dei 
vi ven tis eis obscuretur. 

4. Optandum est ex annexis quaedam transferri in schemate ipso 
siquidem óptima ibi inveniuntur et quidem necessaria ad textum intel-
ligendum. V. g. ea quae dicuntur de collaboratione filiorum Ecclesiae 
in campo internationali necnon de amore coniugali et de familia ex 
quibus denique tándem matrimonium christianum plene amorem inte­
gran apparet, et sic trans eius as pee tum iuridicum totam suam com-
plexitatem vitalem servat!1 

Concludendo ergo dicam: ad examen procedamus. Schema sit de­
monstrado concreta de amore Ecclesiae erga mundum, de immensa 

collaboratione quam Ecclesia offert hominibus, ad pacem et aedificatio-
nem civitatis terrestris. Dixi. 

In textu scripto tradito: 1 deest. 2 ómnibus. 3 etc. 4 amor in 
matrimonio plene integran apparet. 

Secretarius generalis: Lego textum II I suffragationis. «Historia, 
traditiones et plurima ecclesiastica instituía praeclare testantur quan-
topere de universa Ecclesia Orientales Ecclesiae meritae sint. Quaprop-
ter Sancta Synodus patrimonium hoc ecclesiasticum et spirituale non 
solum aestimatione debita et iusta laude prosequitur, sed etiam tamquam 
patrimonium universae Christi Ecclesiae firmiter considerat. Quamobrem 
sollemniter declarat, Ecclesias Orientis sicut et Occidentis iure pollere 
et ofEcio teneri se secundum proprias disciplinas peculiares regendi, ut-
pote quae veneranda antiquitate commendentur, moribus suorum fide-
lium magis sint congruae atque ad bonum animarum consulendum aptio-
res videantur. 

« Sciant ac pro certo habeant omnes orientales, se suos legitimos 
ritus litúrgicos suamque disciplinam semper servare posse et deberé, ac 
nonnisi ratione proprii et organici progressus mutationes inducendas 
esse. Haec omnia, igitur, máxima fidelitate ab ipsis orientalibus obser-
vanda sunt; qui quidem harum rerum cognitionem in dies maiorem 
usumque perfectiorem acquirere debent, et si ab iis ob temporum vel 
personarum adiuncta indebite defecerint, ad avitas traditiones rediré 
satagant. Illi vero qui ratione sive muneris, sive apostolici ministerii 
frequens cum Orientalibus Ecclesiis aut cum earum fidelibus habeant 
commercium, in cognitione et cultu rituum, disciplinae, doctrinae, histo-
riae atque indolis orientalium accurate, pro gravitate ofEcii quod gerunt, 
instituantur. Religionibus vero et associationibus latini ritus, quae in 
regionibus orientalibus vel inter fideles orientales operam praestant, 
enixe commendatur, ut, ad maiorem apostolatus eíficaciam, domos aut 
etiam provincias orientalis ritus, quantum fieri potest, constituant ». 
Placet, non placet, an placet iuxta modum? 

3 
E M . M U S P . D . AUGUSTINUS C A R D . BEA 

Venerabiles Patres, 

1. Breviter tantum quaedam in laudem schematis dicam, non quod 
pauca tantum laudanda videantur, sed quia, uti patet, nostra et ipsius 

commissionis magis ea intersunt, quae complenda et perpolienda sunt. 
Schema materiam valde difíicilem optime collegit eiusque varias partes 
succincte exponit. Et est quasi illustratio et applicatio concreta et prac­
tica eorum quae Summus Pontifex Paulus VI in Litteris Encyclicis 
« Ecclesiam Suam » de dialogo cum mundo lucide exposuit.1 

2. ínter ea quae complenda vel perpolienda videntur, res omnino 
principalis atque summi momenti videtur, ut principia quae proponun-
tur,1 principia magis profunda, ex quibus res practice 3 illuminari opor­
tet, magis probentur et quidem ex S. Scriptura. Hoc enim documentum 
non primario ad infideles, ad « mundum », dirigitur, quam vis agat « de 
mundo »,4 sed ad fideles, qui de modo vivendi in mundo docendi sunt, 
docendi5 ex fontibus fidei, non tantum ex motivis rationalibus.6 Quando 
...7 prima vice legi schema, superficiale fere mihi visum est, in quantum 
vix tangat vel fere praetereat quasdam veritates magni momenti. Post 
ulteriorem reflexionem tamen* non puto schema superficialitatis9 ac-
cusari posse. Ea quae supra dixi de principiis profundioribus, quibus 
cetera omnia nituntur, sat demonstrant non agi proprie de documento 
parum solido, sed 1 0 potius dixerim probationes pro illis principiis afla­
tas insufficientes esse. Probo hoc tantum duobus exemplis.11 

a) ínter principia magni momenti, quae modum se gerendi 
Ecclesiae eiusque filiorum erga res civitatis terrenae determinant, prae-
ter conscientiam et legem moralem naturalem etiam dominium univer-
sale Christi super res omnes creatas et ... , 3 super vitam socialem, oecono-
micam, politicam? numerari debet. Hoc ergo dominium non tantum 
innui, sed magis explicite ostendi deberet, ita ut appareat hoc dominium 
cohaerere cum opere Redemptionis et magis praecise cum Resurrectione 
Christi e mortuis et eius Ascensione? uti, v. g. in epistula ad Ephesios 
dicitur: Deus suscitavit Christum a mortuis eum « constituens ad dexte-
ram suam in caelestibus supra omnem principatum et virtutem et do-
minationem et omne nomen... et omnia subiecit pedibus eius » ...16 

b) Cum eadem doctrina cohaeret dein 17 aliud quoque principium 
item magni momenti, scil. res omnes, et máxime res creatas quae sunt18 

infra hominem ordinari in bonum hominis et societatis19 et hoc ...20 

secundum energicum dictum S. Pauli: « Omnia vestra sunt, ... sive 
mundus sive vita sive mors, sive praesentia, sive futura: omnia vestra 
sunt, vos autem Christi, Christus autem Dei » ...21 

Haec certe merentur quae fusius et clarius exponantur in sche­
mate? 

c) Aliud exemplum respicit doctrinam adhuc magis characteri-
sticam et maioris momenti, sed forte minus cognitam? quaeque proinde 
magis explicite tractari deberet: est ille dúplex character vitae hominis 

18 

christiani, quatenus terrestris simul est et caelestis, ac illa 2 4 tensio aliae-
que consequentiae practicae quae inde fluunt. Haec25 res eo maioris 
momenti est, quia praecise hoc punctum doctrinae explicite et clare 
tractatur in Novo Testamento. En principalia aliqua26 elementa huius 
doctrinae. Vita christiani abscondita est cum Christo in Deo ...27, quia 
ipsi christiani sunt iam concives sanctorum et domestici Dei, i. e. mem­
ora familiae Dei ...28. Eorum « politeuma », i. e. ius civitatis (minus 
apte et29 Vulgata vertit « conversatio »), — eorum « politeuma »30 

est in caelis ...31. Unde ipsi non habent his in terris manentem civitatem, 
sed futuram inquirunt ...32, civitatem Dei viventis ...33. Haec condicio 
vitae humanae34 totam creationem, etiam illam infrahumanam afficit. 
« Omnis enim creatura ingemiscit et parturit usque adhuc » ...35. Et 
S. Petrus annuntiat: Adveniet ...36 « dies Domini ut fur, in quo caeli 
magno Ímpetu transient, elementa vero calore solventur, térra autem 
et quae in ipsa sunt opera exurentur »...37 

d) ...38 S. Petrus e doctrina expósita statim consequentias prac­
ticas deducit dicens: « Cum ...39 omnia dissolvenda sint, quales oportet 
vos esse in sanctis conversationibus et pietatibus, exspectantes et prope-
rantes in adventum diei Domini, per quem caeli ardentes solventur et 
elementa ignis ardore tabescent »! ...40 S. Paulus etiam41 magis explicite 
deducit ex eisdem ideis habitudinem christiani relate ad mundum: « tem-
pus breve est; reliquum est, ut et qui habent uxores tamquam non ha-
bentes sint; et qui flent tamquam non fien tes; et qui gaudent tamquam 
non gaudentes; et qui emunt tamquam non possidentes, et qui utuntur 
hoc mundo, tamquam. non utantur; praeterit enim figura huius mun­
di » ...*2. En res quae pro nostro modo agendi cum mundo est summi 
momenti.43 Quae doctrina utique44 facillime perperam intellegi potest 
et iam tempore S. Pauli perperam intellecta fuit, ita ut ipse apostolus co-
geretur ad Thessalonicenses scribere: « Audivimus inter vos quosdam 
ambulare inordinate nihil operantes, sed curióse agentes ». Cui modo 
agendi proprium exemplum opponit, quomodo scil. vixerit: « In labore 
et in fatigatione, nocte et die operans » ...45 Adhuc magis explicite in 
epistula ad Galatas: « Bonum facientes non deficiamus... dum tempus 
habemus, operemur bonum ad omnes, máxime autem ad domésticos 
fidei » ...4Ó. Differentia ergo quae intercedit inter filios lucis et filios 
huius saeculi non respicit industriam et diligentiam in operando etiam 47 

circa res huius mundi, sed in motivo ob quod labor fit. Iamvero ...4S 

motivum christiani caeleste est, ergo infinite altius quam motiva filiorum 
huius saeculi, etiam industria et diligentia in operando in mundo infinite 
maiores esse deberent. 

Ni fallor, haec expositio theologica, biblica est fundamentum omnino 

solidissimum pro eis quae exponenda sunt in nostro decreto de modo 
agendi christianorum in mundo. 

Non loquor de aliis. Essent adhuc satis multa quae perpolienda vi­
dentur; multa fortasse clarius exponenda sunt. 

Et — ut per transennam dicam — 4 9 lingua latina non tam elegan-
tior quam clarior fiat oportet. Secus aliquae^ res non intelleguntur ...51. 
Termini, qui quidem in linguis modernis ex se solis sat clari sunt, non 
solum in linguam latinam vertantur, sed veré curetur, ut idea quam 
exprimunt modo latino reddatur...52 

Concludo: ergo schema in pluribus punctis perficiendum est, ad-
ditis necessariis probationibus, máxime ex S. Scriptura, et perpoliendum 
quoad claritatem expositionis et quoad linguam latinam, ut haec quoque 
clarior evadat. Dixi. 

In textu scripto tradito: 1 Magis in particulari: veré tanguntur problemata 
principalia eorumque principia magis profunda e quibus res practicae postea v. g. 
in adnexis, exponendae lucem accipere debent: qualia sunt Índoles vitae humanae, 
quatenus scil. ipsa terrestris simul et caelestis, fundamentaliter bona et simul 
peccato infecta est et proinde sanatione per gratiam Dei et auxiiiis supernis gra-
tiae indiget, quatenus eadem vita individualis et simul socialis est, immo et totum 
genus humanum respicit, ac demum, quatenus eadem exemplo Christi pauperta-
tem et humilitatem prae se ferré ac servitio hominum in iustitia et caritate manci-
pata esse debet. 2 illa supradicta. 3 quibus cetera practica. 4 deest. 
5 deest. 6 deest. 7 enim. 8 deest. 9 levitatis. 1 0 deest. 
1 1 Unde lector saepe saepius suspicatur quidem doctrinam, cui res expositae nitun-
tur, sed eam non sat clare percipit et inde anceps haeret. 1 2 Liceat rem duo-
bus solis exemplis illustrare. 1 3 etiam. 1 4 deest. 1 5 deest. 1 6 {Eph. 
1, 20) . Eadem idea occurrit, uti notum est, etiam in epistolis prima ad Corinthios 
(15, 25), ad Colossenses (2, 10) et ad Hebraeos (2, 8). 1 7 deest. 1 8 crea-
tionem quae est. 1 9 deest. 2 0 sensu eam esse hominis. 2 1 (1 Cor. 
3, 22 s.). 2 2 deest. 2 3 notam. 2 4 deest. 2 5 deest. 2 6 deest. 
27 (Col. 3, 3) . 2 8 (Eph. 2, 19). 2 9 deest. 3 0 deest. 3 1 (Phil. 3, 20) . 
32 (Hebr. 13, 14). 3 3 (ibid., 12, 22) . 3 4 hominis. 3 5 Vanitati enim 
crea tur a subiecta est non volens, sed propter eum qui subiecit eam in spe; quia 
et ipsa creatura liberabitur a servitute corruptionis in libertatem gloriae filiorum 
Dei » (Rom. 8, 22. 20 s.). 3 6 enim. 3 7 Unde S. Petrus prosequitur: 
« Novos cáelos et novam terram secundum promissa ipsius exspectamus, in qui­
bus iustitia habitat » (2 Pt. 3, 10. 13). Est ergo idem ac illud sollemne verbum 
Domini in Apocalypsi: « Ecce nova fació omnia » (21, 1). 3 8 Ipse. 3 9 igi­
tur haec. 4 0 (ibid., v. 11 s.). 4 1 adhuc. 4 2 (2 Cor. 7, 29 ss.). 4 3 Est 
idem praeceptum quod Dominus expressit notis illis verbis: Sint «lumbi ve-
stri praecincti... et lucernae ardentes in manibus vestris et vos similes homini­
bus exspectantibus dominum suum quando revertatur a nuptiis » (Le. 12, 35). 
4 4 deest. 4 5 (2 Thess. 3, 11. 8). Proinde fortiter dicebat contra illos: « S i 
quis non vult operari, nec manducet... ». Et addebat: « lis qui eiusmodi sunt, 

denuntiamus et obsecramus in Domino Iesu Christo, ut cum silentio operantes 
suum panem manducent ». Qua in re non agebatur tantum de propria cuiusque 
utilitate vel de propria vita tantum sustentanda. Apostolus enim prosequitur: 
« Vos autem fratres nolite deficere benefacientes » [ibid., v. 12 s.). 46 (6, 9 s.), 
i. e. praecise brevitas temporis urget ut eo melius tempore nobis dato utamur. 
Agitur ergo de eadem illa industria et diligentia in strenue laborando his in ter-
ris, quae commendatur, immo iubetur, in notis parabolis de talentis vel minis. 
Notum est S. Paulum rem adhuc fortius exprimere adhibita illa nota compara-
tione de iis qui in stadio currunt. Cui addit exhortationem: « Sic currite ut com-
prehendatis » {1 Cor. 9, 24) . 4 7 deest. 4 8 cum. 4 9 3. Non est meum 
indicare magis in particulari quo modo probationes hucusque illustratae con­
crete in schemate disponendae sint. Fortasse saepe simpliciter hic illic in struc-
tura schematis uti prostat introduci possent, eo vel magis quod non deberent 
esse prolixae, sed sobriae et breves. Hinc etiam doctrina expósita in pluribus 
punctis magis ut applicatio doctrinae revelatae et máxime Evangelii Christi et 
Novi Testamenti, et non ut quaedam philosophia appareret. Esset ergo magis 
consona documento Concilii. Agitur quidem in nostro schemate de problematibus 
et quaestionibus modernis, sed ipsae ita tractari debent, ut veré appareat non 
agi nisi de applicanda doctrina Christi et Novi Testamenti ad nova problemata no-
strorum temporum. Hoc videtur etiam ideo magni momenti, ut res a Concilio 
propositae veré penetrent in corda filiorum Ecclesiae. b) In pluribus punctis 
doctrina clarius exponenda esset. c). 5 0 deest. 5 1 Verbum ordinarie, nisi 
adsint speciales rationes, ponatur in fine sententiae. Res multo magis exprimantur 
ope verbi quam substantivis. 5 2 Ob brevitatem temporis omitto exempla pro 
his duobus ultimis punctis. 

Secretar ius generalis: Communico exitum suffragationis I: 
Patres praesentes et suffragantes 2.176 
Pronuntiaverunt placet 1.790 

non placet 119 
placet iuxta modum . . . . 265 

SufEragia nulla 2 

Ergo congregatio approbavit hunc textum. 

Nunc lego textum IV suffragationis: « De Patriarchis orientalibus. 
Ab antiquissimis temporibus in Ecclesia viget institutio patriarchalis, 
iam a primis Synodis Oecumenicis agnita. Nomine vero Patriarchae 
orientalis venit episcopus, cui cañones tribuunt iurisdictionem in omnes 
episcopos, haud exceptis metrópolitis, clerum et populum territorii vel 
ritus, ad normam iuris et salvo primatu Romani Pontificis exercendam. 
Ubique Hierarcha alicuius ritus constituitur, manet aggregatus hierar-
chiae patriarchatus eiusdem ritus, etiam extra fines territorii patriar­
chalis. 

« Patriarchae Ecclesiarum Orientalium, licet alii alus tempore po­
steriores sint, omnes tamen aequales sunt ratione dignitatis patriarcha-
lis, salva inter eos praecedentia honoris legitime statuta. 

« Secundum antiquissimam Ecclesiae traditionem, singulari honore 
prosequendi sunt Ecclesiarum Orientalium patriarchae, quippe qui suo 
quisque patriarchatui tamquam pater et caput praesint. Ideo statuit 
haec Sancta Synodus, ut eorum iura atque privilegia quamprimum re-
stituantur, iuxta antiquas traditiones uniuscuiusque Ecclesiae et syno-
dorum oecumenicarum decreta. Haec autem iura et privilegia sunt illa 
quae in unione Orientis et Occidentis viguerunt, etsi ad nostra tém­
pora aliquando aptanda sint, minime vero minuenda. 

« Patriarchae, cum suis synodis, superiorem constituunt instantiam 
pro quibusvis negotiis patriarchatus, non secluso iure constituendi no­
vas eparchias atque nominandi episcopos sui ritus ubicumque hoc op-
portunum videbitur, salvo inalienabili Romani Pontificis iure in singulis 
casibus interveniendi. 

« Quae de Patriarchis sunt dicta, pertinent etiam ad Archiepisco-
pos maiores, qui universae cuidam Ecclesiae particulari seu ritui prae-
sunt. 

« Cum institutum patriarchale in Ecclesiis Orientalibus sit forma 
regiminis traditionalis, Sancta et Oecumenica Synodus exoptat, ut, si 
opus sit, novi erigantur patriarchatus, quorum constitutio Synodo Oecu-
menicae vel Romano Pontifici reserva tur ». Placet, non placet, an placet 
iuxta modum? 

Rogamini, Patres venerabiles, ut vestris locis benigne stetis aliquan-
tisper adhuc, quia post breve tempus legetur V et ultima suífragatio 
pro hoc mane. Gratias. 

4 

B E A T . M U S P. D. PAULUS PETRUS MEOUCHI 
Patriarcha Antiochenus Maronitarum 

Venerabiles Patres, 

Praesens schema de Ecclesia in mundo huius temporis, etsi laude 
dignum sit, et ut basis disputationum Concilii esse possit, pro bonis 
ideis ibi tractatis et pro novitate argumenti aptati mundo huius tempo­
ris, tamen funditus, mihi videtur, recognoscatur oportet. Siquidem: 

1. Scopus huius schematis non satis et non clare notatur ab ini­
tio, ideoque in decursu textus, repetítiones, considerationum ambigui-
tatem, logicae deficientiam et linguae etiam inconsistentiam invenimus. 

2. Ecclesiae missio non describitur nisi in relatione ad problemata 
huius mundi temporalia solvenda, quasi Ecclesia non existeret nisi ad 
caritatis opera assumenda et exercenda, et ad lites sociales vel oecono-
micas inter homines ortas, componendas. 

Propositum vero divinum, in constituenda Ecclesia, non satis enu-
cleatur. Christus Dominus enim Ecclesiam, temporalem et eschatolo-
gicam, voluit, ad Regnum Dei instituendum, creaturis et eventibus mundi 
diversis, sensum prorsus divinum dando. Ecclesia in mundo est ut diffi-
cultatibus et angustiis mundi mederetur, sed non est de mundo. 

Valor incarnationis Ecclesiae affirmandus est, sed in valore eius 
eschatologico non minus insistendum est. 

3. Fundamentum igitur theologicum huic schemati deest. Ratio 
plenitudinis saeculi et omnium creaturarum in Corpore Christi glo­
rioso, illa anakephalaiosis, seu recapitulatio omnium in Christo, de qua 
loquitur S. Irenaeus non datur. De intima sanctificatione huius mundi 
et de eius conversione per laborem hominum nihil dicitur; nihil etiam 
de relatione progressus vel evolutionis huius mundi ad adventum Re-
gni Dei. 

Et sic videtur dúos aspectus mundi praesentari quin religantur in 
fine único. 

4. Ideoque sensus communitatis ecclesialis vel populi Dei sese evol-
ventis non sufficienter in schemate invenitur. Schema enim laborat in­
dividualismo. In quantum labor humanus in considerationem venit, non 
determinatur in relatione ad cursum historiae nec ad finem hominis vel 
Ecclesiae, qui est essentialiter collectivus. 

Historia enim quasi monadica et periódica affirmatur (ut in philo-
sophia vel in theologia aliquorum non christianorum), quasi monadica, 
dico, magis quam ut unitas aliqua, quae per victorias et angustias, ad 
suum scopum finalem tendit, a divina Providentia illuminata, penetrata 
et substenta, ut affirmat theologia catholica. 

Insuper repraesentantur religio et gratia Dei ut extraneae labori hu­
mano in hoc mundo, siquidem nulla relatio affirmatur inter aspirationes 
humanas (gaudium et luctus, spem et angorem hominum huius temporis, 
pauperum praesertim et afflictorum, ut dicit schema in primis suis li-
neis), siquidem dico, nulla relatio affirmatur inter aspirationes huma­
nas et Christum Dominum, quasi illae, de quocumque corde ascende-
rent (de corde non credentium et de corde credentium non christiano­
rum), non ad unicam spem veram, quae Christus est, intimius tenderent. 

Alias observationes ad particularia pertinentes et ad schema melius 
organizandum ad secretariam Concilii iam misi. 

Conclusio. Schema immaturum est. Lingua latina reficienda est. Re-

petitiones supprimendae sunt. Lógica magis consideranda est inter va­
rias huius schematis partes. Theologia incarnationis et theologia histo-
riae enucleandae sunt, ut, verbis Divi Augustini utens, Deus sit inti-
mior intimo creaturarum omnium. Dixi. 

Secretarius generalis: Communico exitum suffragationis I I : 

Praesentes votantes 2.170 

Dixerunt placet 1.373 
non placet 73 
placet iuxta modum 719 

Vota nulla 5 

Cum ergo textus non attigerit maioritatem requisitam, non est pro­
banas a congregatione generali. 

Et nunc lego textum V et, pro hoc mane, ultimae suffragationis: 
«De disciplina Sacramentorum. Veterem disciplinam de sacramentis 
apud Orientales Ecclesias vigentem, itemque praxim quae ad eorum 
celebrationem et ministrationem spectant, Sancta Oecumenica Synodus 
confirmat et laudat, et, si casus ferat, exoptat ut eadem instauretur. 

« Disciplina de ministro S. Chrismatis inde ab antiquissimis tempo­
ribus apud orientales vigens plene instauretur. Idcirco presbyteri hoc 
sacramentum conferre valent, adhibito Chrismate a patriarcha vel ab epi-
scopo benedicto. 

« Presbyteri omnes orientales hoc sacramentum, sive una cum Bap-
tismo sive separatim, valide conferre possunt ómnibus fidelibus cuius­
vis ritus, latino haud excluso, servatis ad liceitatem praescriptis iuris 
tum communis tum particularis. Presbyteri quoque latini ritus, secun­
dum facultates quibus gaudent circa ministrationem huius sacramenti, 
valent illud etiam fidelibus Ecclesiarum Orientalium ministrare sine 
praeiudicio ritui, servatis quoad liceitatem praescriptis iuris sive com­
munis sive particularis. 

« Iuxta praescripta aut consuetudinem proprii ritus, fideles obli­
gatione tenentur diebus Dominicis et festis Divinae Liturgiae aut cele-
brationi Divinarum Laudum interesse. Quo facilius hanc obligationem 
adimplere valeant, eisdem conceditur hoc praeceptum implere inde a 
vesperis vigiliae usque ad finem diei Dominicae vel festi. Enixe com­
mendatur fidelibus, ut his diebus, immo frequentius ac vel etiam quo-
tidie, Sacram Eucharistiam suscipiant. 

« Ob quotidianam permixtionem fidelium diversarum Ecclesiarum 
particularium in eadem regione vel territorio orientali, facultas presby-

terorum cuiuscumque ritus excipiendi confessiones, a propriis hierar­
chis rite et sine ulla restrictione concessa, ad totum territorium exten-
ditur concedentis necnon ad loca et fideles cuiuscumque ritus in eodem 
territorio, nisi hierarcha loci, quoad loca sui ritus, expresse renuerit. 

« Ut antiqua sacramenti Ordinis disciplina in Ecclesiis Orientalibus 
iterum vigeat, exoptat haec Sancta Synodus, ut institutum diaconatus 
permanentis, ubi in desuetudinem venerit, instaure tur. Quoad subdia-
conatum vero et Ordines inferiores eorumque iura et obligationes, pro-
videat Auctoritas legislativa uniuscuiusque Ecclesiae particularis. 

« Ad praecavenda matrimonia invalida, cum catholici orientales cum 
acatholicis orientalibus baptizatis matrimonium ineunt, et ad consu-
lendum nuptiarum firmitati et sanctitati nec non domesticae paci, Sancta 
Synodus statuit formam canonicam celebrationis pro his matrimoniis 
obligare tantum ad liceitatem; ad validitatem sufficere praesentiam mi-
nistri sacri, servatis aliis de iure servandis ». Placet an non placet, Pa­
tres venerabiles, vel placet iuxta modum hic textus? 

5 
E X C . M U S P. D. ALFONSUS MATHIAS 

Episcopus Chikmagalurensis 

Venerabiles Patres, 
Quattuor sequen tes observationes generales proponam, exoptando 

ut schema accipiatur tamquam basis discussionis. 
1. Schema hoc, cum debeat proponi tamquam « Vade mecum » 

ómnibus christifidelibus necnon ómnibus christicolis, quinimmo ómni­
bus hominibus bonae voluntatis, opportunum videtur ut proponatur 
in forma simplici, practica et omnium captui accommodata. Requiritur 
etiam ut visio mundi a Nobis depicta sit talis ut veré reflectat mundum 
hodiernum in sua totalitate, complexitate et vitalitate, ita ut ómnibus 
persuasum sit nos apprime perspexisse situationem mundi hodierni etiam 
cum sua orientatione pro futuro. Quare propono ut initio schematis, sub 
único numero colligantur varia signa temporis quae hic et illic tum in 
schemate tum in Adnexis sparsa inveniuntur. Et tractentur modo non 
abstracto, nimis académico, statico et ab extrínseco, sed modo magis 
intuitivo, dynamico et ab intrinseco manifestans insimul implicationem 
intimam populi Dei cum et in mundo hodierno. Nam non sumus hic 
tamquam medici studentes morbo aliorum et ab extrinseco, sed ut ipsi 
viven tes, gaudentes et patientes in mundo nostri temporis per Ecclesiam 
Christi vocati sumus levare signum spei et salutis mundo nostro. 

2. Doctrina generalis schematis exhibetur ut Christus Lux mundi. 
Meo humili iudicio melius erit doctrinam proponere magis generalem 
et quidem sub alio aspectu et contextu. Propono ut basis doctrinalis 
quae debeat esse cardo et clavis totius schematis sit Deus Pater provi-
dentissimus mundi. Ante omnia revocetur in mentem hominis hodierni 
doctrina de Providentia divina qua Deus Pater Providentissimus Uni­
versi, universa quae condidit providentia sua tuetur atque gubernat 
attingens a fine usque ad finem fortiter et disponens omnia suaviter. 
Deinde exhibeatur Deus Pater providentissimus mundi sibi reconcilians 
mundum per Christum Filium eius quem constituit esse Lux gentium et 
salus mundi. Demum 1 ostendatur Christus vivens et agens in mundo per 
Ecclesiam suam uti instrumentum spei et salutis Providentiae divinae 
in mundo. 

Proponendo doctrinam hoc modo, persequemur doctrinam Concilii 
Vaticani I in sessione tertia propositam contra rationalistas etiam no­
stri temporis et contra pestem grassantem materialismi et atheismi. Nam 
multi opera manuum suarum mirantes, superbia infla ti, cursum mundi 
hodierni technico-scientifici ad Deum non referentes Divinam Providen-
tiam non requirere videntur. Permulti alii miseriis vitae undique op-
pressi providentiam divinam aut negare aut saltem dubitare impellun-
tur. Multi denique etiam christiani hanc doctrinam in vita practica non 
satis affirmant. 

Praeterea, nisi proponatur doctrina modo iam delineato, difficilis 
videtur dialogus quem hortamur ut instituatur cum ómnibus hominibus 
bonae voluntatis. Nam praesertim in térra Missionis ubi hic dialogus 
est magis urgens, fundamentum et initium omnis collaborationis cum 
iis qui Christum ignorant, potest esse sola 2 doctrina Providentiae Di­
vinae quam fere omnes agnoscunt. 

Demum, hic modus proponendi doctrinam magis convenit fini pa­
storali nostri Concilii. 

Cavendum tamen est ne doctrina de Divina Providentia ita propo­
natur ut sit remedium omnium malorum et solutio facilis et ultima 
omnium problematum, ut proh dolor! saepe fit; sed ut fundamentum 
ordinis in mundo, ut incitamentum indagationis in solutionibus proble­
matum et ut nuntium omnis spei. 

3. Maiori emphasi affirmanda censeo defensio ipsorum principio-
rum ethicae naturalis, seu veritatis, iustitiae et honestatis, tum in vita 
privata tum in vita publica. Nam nostris temporibus valores ipsi ordinis 
naturalis et virtutes naturales labefactantur. En verba Summi Pontifi­
cis Pii XII ex Litteris Encyclicis Summi Pontificatus: « Compertum 
omnino est primum altioremque malorum fontem quibus hodierna af-



282 ACTA CONC VATICANI II - PERIODUS III 

flictatur civitas, ex eo scatere quod universalis de morum probitate per-
negetur ac reiiciatur norma, cum in privata singulorum vita, tum in 
ipsa república atque in mutuis necessitudinum rationibus, quae inter gen­
tes nationesque intercedunt, ipsa videlicet naturalis lex detrectatione 
oblivioneque obruitur, etc. ». Ergo valde opportunum est ut antequam 
ad ulteriora proponenda principia progrediamur, tueamur et foveamus 
valores imprimis ordinis naturalis, appellando ad ipsam conscientiam 
humanam secundum principia legis naturalis recte efformandam, ita ut 
omnes agnoscant suam responsabilitatem et agnoscendo eam assumant 
tum in vita privata tum in vita publica tum in vita internationali. Secus 
practice impossibile erit excitare conscientiam individuorum et natio­
num erga problemata gravissima, ut problema demographicum, pau-
pertas et fames in mundo, assistentia nationibus evolventibus, minatio 
belli, etc., de quibus certissime tractandum erit in nostro 3 Concilio. 

4. et ultimo. Mirum sane est quod etsi schema nostrum copiosis-
sime hauriat doctrinam praesertim e litteris encyclicis Summorum Pon-
tificum, in ipso textu expressis verbis ad eas nec referí nec earum ob-
servanliam urgel. Quid sunt litterae encyclicae nisi visio mundi ab ipsis 
Summis Pontificibus expressa in quibus praeclara principia viíae chri­
síianae traduntur ad mundum hodiernum Deo consecrandum? Nonne 
íracíant fere de ómnibus materiis summi momeníi de quibus sermo esí 
in nosíro schemale? Quare solemne officium sil huic Sacrosanclo Sy­
nodo canonizare, uí iía dicam, in ipso íexíu, expressis verbis,1, liííeras 
encyclicas earumque observaníiam magis urgere. Dixi. Gralias. 

In textu scripto tradito: 1 Deinde. 2 sit. 3 est in. 4 schematis. 

6 

E X C . M U S P. D. IOSEPH VAIRO 
Episcopus Gravinensis et Montis Pelusii 

1. Schema hoc, venerabiles Paires, principia, meihodum ac spe-
cimen praebere intendit, quibus dirigatur auspicatus dialogus iníer 
Ecclesiam et mundum huius temporis. 

Ad hoc nos invitavit Summus Pontifex in suis primis Litíeris Ency­
clicis scribens: « Opinamur Concilium Oecumenicum quaesliones per-
iraclans ad Ecclesiam pertinentes, quatenus in humana consoríione no-
slrorum lemporum operalur, magisíerio suo nonnullas íradilurum esse 
normas sive quoad doclrinam, sive quoad usum, aptas ad recte seren-
dum colloquium cum hominibus huius aetatis » 

2. Schéma plura maximi momenti themata pertractat et haud raro 
óptima argumenta effert; suum tamen propositum mihi videtur non 
esse plañe assecutum; intrínseca enim unitate caret, quadam concep-
tuum ac principiorum incertitudine laborat, quandoque emphasi plus 
aequo indulget et quaestionem, quam radicalem opinor, ad doctrinam 
quod attinet, omnino eludit. 

3. Ut optatus dialogus initium recte sumat ac fructuose evolvatur, 
humanissime quidem sed sincere quoque ac integre simul conferantur 
oportet mens (sermone itálico: « la mentalitá ») mundi huius temporis 
et mens Ecclesiae ut clare innotescat quibus in rebus convenire possint, 
quibus vero in rebus differant, immo opponantur. 

Si enim caritate vera moti magis attentos nos faceré debemus ad 
ea quae uniunt, quam ad ea quae dividunt, oblivisci tamen non possu­
mus ipsa christianae culturae principia, nostra hac aetate, undique of-
fensa nos cerneré ...2, et Ecclesiam plurimum diíferre ab hominum 
sensu et usu, inter quos vivit et ad quos se applicare studet...3 

4. Habitudo igitur Ecclesiae ad mundum huius temporis configu-
randa est simul ut discrimen et coniunctio: discrimen, quod ñeque igno-
rantiam ñeque despectum significat; coniunctio, quae minime implicat 
erga habitus tum intellectuales tum prácticos hominum nostrae aetatis 
indulgentiam, qua veritas extenuetur vel de ea aliquid imminuatur. 

5. Ecclesiae dialogus cum hominibus nostrae aetatis seri potest ad 
varias libras (sermone itálico: « a vari livelli »): ad altiorem libram 
investigationis culturalis et ad libram sermonis communis; utrobique 
tamen ignorari nequit mens mundi, quae si explicite et diserte philoso-
phicis exprimí tur doctrinis, cunetas hominum imbuit cogitationes et 
actiones, iudiciis circa personas, res et eventus ferendis praesidet ac 
praecipuas hominum optiones iubet. 

6. Apprime notandum est discrimen inter mentem Ecclesiae et 
mentem mundi de Índole ipsius dialogi. 

Ecclesia in comperto habet dialogum aliud non esse nisi instrumen-
tum aptum ad veritatem communicandam vel consequendam. Ecclesia 
homines alloquitur et audit ut eorum ánimos intelligat, eorumque pro-
blemata penitius cognoscat, et máxime ut eisdem offerat veritatis et 
gratiae dona, quorum cusios a Deo est constituía. 

Mundus e contra dialogum considerat tamquam aliquid absoluti, 
ratus nihil praeter ipsum dialogum esse indiscutibile, cetera semper 
et ubique in dubium et in crisim revocari posse. 

7. Ítem 4 silentio praeteriri nequit mentem mundi huius temporis 
duobus his characteribus notari: 

a) quorum prior est satis diffusa reiectio, qua respuitur ratio-

nalis affirmatio Dei transcendentis et personalis. Haec vero reiectio ab 
agnosticismo profecta usque ad radicalem immanentiam, ad atheismum 
socialem ac militantem pervenit, qui homines ab alienatione religiosa 
— quam dicunt — temerario ausu emancipare contendit. 

b) Alter autem character est cuiusvis cognitionis metaphysicae 
communis despectus, quo fit ut mens nostri temporis, ordine essentiarum 
immutabili posthabito, in singulorum existentiam ac problematicitatem 
intendat, solis historiae humanae eventibus inhaereat, ac sollicita sit non 
quidem de veritate obiectiva cognoscenda nec de bono absoluto asse-
quendo, sed de operibus saepe mirificis arte technica exstruendis. Est 
igitur huius temporis mens existentialis, histórica, pragmática, technica. 

8. Exsurgit proinde gravis quaestio — ut verbis Beatissimi Patris 
Pauli VI utar — : « Qua ratione Ecclesia idónea evadat ad omnes homi­
nes huius temporis adeundos: quousque ad eorum mentem sese confor­
mare possit, praecavens ne pericula relativismi fidelitatem suam erga 
veritatem ei commissam, labefactent? »...5 

9. Quaerimus praesertim num Ecclesia, ut sese accommodet ingenio 
vigentis eruditionis, quae existentialismum, historicismum ac pragma-
tismum sapit, renuntiare possit, absque veritatis detrimento, illi phi-
losophiae, quae in scholis catholicis per saecula elaborata certae et 
immutabilis veritatis assecutionem ac inconcussa principia metaphysica 
tuetur, cuiusque fundamentalia asserta ab ipso Ecclesiae magisterio ad 
divinae revelationis trutinam vocata sunt. Quae quidem philosophia non 
solum metaphysicam de Deo, de homine ac de mundo in divina reve-
latione implicitam systematice enucleavit, sed etiam suam conceptua-
lem synthesim praestitit ad ipsius divinae revelationis traductionem 
culturalem. 

10. Meminisse iuvabit verba Beatissimi Patris Ioannis XXIII, sanc-
tae memoriae, de cuius animo pastorali nemini dubitare licet: « Persua-
sum est Nobis — scribebat in Motu proprio die 7 martii anno 1963 
dato — si doctrinarum Aquinatis studia maiore cura et sollertia inci-
tentur, illud futurum esse ut quae consilia Patribus Concilii Oecume-
nici Vaticani I I proposita sint, ea ad effectum felicius adducantur ». 

11. Mihi quoque persuasum habeo, venerabiles Patres, ad ordinem 
obiectivum valorum divinorum ac humanorum, aeternorum ac tempora-
lium, supernaturalium ac naturalium hierarchice et harmonice compo-
nendum synthesim philosophicam ac theologicam, quam S. Thomas sa-
pienter aedificavit, máxime esse aptam. Haec synthesis, cum nihil aliud 
intendat quam obiectivis veritatis legibus oboedire, ob suam universalem 
amplitudinem capax est, obsoletis formis et caducibus elementis su­
per atis, excipiendi ac ad cohaerentem ordinis unitatem redigendi reales 

positivos aspectus nostrae aetatis. Veritas quae in nostrae aetatis in-
stantiis culturalibus continetur recuperanda est in hac synthesi, quae 
concreta consideratione existentiali, divitiis investigationis historicae, 
ac vitae et actionis ratione locupletior evadet. 

12. Ad concludendum haec mihi liceat notare. Schema est emen-
mandum ac perficiendum. In retractanda materia ne eluda tur gravis quae-
stio de habitudine Ecclesiae ad mentem huius mundi.6 Particulari atten-
tione perpendatur atheismus nevé negligantur ceteri habitus et directio-
nes doctrinales. 

Hac in re ratio habeatur documentorum, quae nobis obtulit Sum-
mus Pontifex Paulus VI in suis primis Litteris Encyclicis. 

In schemate exhibeatur ordo valorum aeternorum ac temporalium 
obiectivus iuxta divinam revelationem, theologiam ac christianam phi-
losophiam. 

Ecclesia, homines nostri temporis alloquens eisque et divinam vo­
cationem aeternam et debita suavitatis7 temporalis muñera indicans 
de suo... 

Moderator: Exc.me Domine, doleo tempus tuum exhaustum esse. 

Orator: ...indicans de suo ditissimo thesauro proferí* et nostrae 
progredientis aetatis nova et perennis sapientiae vetera. Dixi. 

In textu scripto tradito: 1 (Ene. Ecclesiam suam). 2 (cf. Pn XI I , Ene. 
Humani generis). 3 (cf. Ene. Ecclesiam suam). 4 Itemque. 5 (cf. Ene. 
Ecclesiam suam). 6 mundi huius temporis. 7 navitatis. 8 proferat. 

7 

E X C . M U S P. D. CASIMIRUS MORCILLO GONZÁLEZ 
Archiepiscopus Matrifensis-Compluiensis 

Venerabiles Patres conciliares, dilectissimi Audifores eí Invilaíi, 

Schema de Ecclesia in mundo huius lemporis tamdiu desiderátum, 
etiam benigno et prompto animo acceptum, mihi placeré nullomodo 
potest; ac positive dubito de eiusdem acceptatione ex parte illorum ad 
quos schema destinatur etiamsi nonnulla in eo laude digna habeantur. 
Omittam, licet invitus, sermonem illum latinum durissimum et quan-
doque1 incorrectum in quo schema exaratum est quique opportune 
corrigi oportet, ut ad destinatarios et scopos ipsius schematis statim 
veniam. 

Destinatarii videntur esse, et utinam sint, christiani et non-chri-
stiani, credentes et athei. Aliis verbis loqui oportet christianis, et aliis 
verbis loquendum est non-christianis. Schema tamen eodem sermone 
et iisdem argumentis utitur pro christianis et pro non-christianis, pro 
fidem in Deum habentibus et pro incredulis. 

Christianis Ecclesia loquitur quia, a Christo Iesu instituta, Evange­
lium seu salutis nuntium communicare debet ómnibus hominibus. Non-
christianos vero Ecclesia alloqui nequit tamquam auctoritatem habens 
Matris et Magistrae sed tamquam communitas ex multis membris com-
posita et viginti saeculorum experientiam et historiam dynamice ser-
vans. Aliter proinde cum christianis, aliter cum non-christianis agere 
fas est. Cum christianis Ecclesia sermonem evangelicum, i. e., in reve­
la tione funda tum et ex revelatione depromptum, loqui tenetur. Ex 
Evangelio proferre debet Ecclesia, sicut scriba doctus, nova et vetera, 
ita ut hodie iure ac mérito, sicut hesterna et sicut crastina, potest et 
possit dicere quae ad hominum salutem pertinent. Sed haec desunt in 
schemate, nec biblicus est sermo nec fundamenta biblica ponuntur qui­
bus Ecclesiae ius et officium edocendi nituntur in hodiernis et in ómni­
bus vitae humanae adiunctis. 

Sermo Ecclesiae ad non-christianos alia via incedere tenetur eo 
quod revelatio primaeva apud eos obscurata est, nec ad eos Evangelium 
Christi adhuc pervenit. Cum eis Ecclesia, praeter suam conversationem 
multisaecularem in historia hominum, ius naturale invocare debet, ex-
primens nempe suam reflectionem seu accuratissimam cogitationem de 
hominis in mundo versantis positione ac de personali et sociali perfec-
tione ab homine adipiscenda. Sed et hoc etiam desideratur in schemate, 
cum ex sese sufficiens esset et permanens fundamentum ad extollendam 
vocem pro ómnibus hominibus. 

Revelatio et Evangelium veritatem naturalem et naturalem ordinem 
non solvunt, sed perficiunt et complent. Quae pro ómnibus hominibus 
ordinem naturalem constituunt, quaeque bona, iusta, honesta sint, pro 
christianis meliora eveniunt2 quoniam ad Deum colendum, ad proximum 
diligendum et ad seipsos sanctificandos inservire possunt, immo in oeco-
nomia Evangelii naturalia a supernaturalibus seiungere quasi dúos or-
dines differentes nefas est. Cur ergo nostrum schema, de his silens, 
expoliat christianos ditissimis instrumentis collaborationis cum ceteris 
hominibus in aedificanda civitate terrestri quae etiam civitas Dei esse 
debet? 

Verum quidem est quod in schemate quaedam hoc sensu et spiritu 
impregnata apparent; sed explicita et disserta declaratio desideratur quae 

lucem candidam in mentem christianorum effundat ut promptiores et 
alacriores in hominum communitate se exhibeant. 

Si tamen haec omnia indulgenter praetermittere vel dissimulare3 

velimus, adhuc quaerimus cur schéma de quo disceptamus silentium 
teneat de quibusdam alus signis temporum quae plurimos, ne dicam 
omnes, homines afficiunt? De labore humano, de promotione seu ele-
vatione totius hominis ad suam perfectionem naturalem et supernatu-
ralem, de iure ad migrationem, de alluvie sensualitatis et sexualitatis, 
de atheismo scientifico et practico, de progressione recentiorum natio-
num ad libertatem et ad vitae cultum, de egestate et fame quibus nunc 
magnae hominum multitudines conflictantur, de angustiis in quibus 
tam multae gentes et tam latae Ecclesiae partes versantur, atque de ce-
teris id genus tacet aut submississima voce loquitur schéma quasi longe 
abessent a mundo huius temporis...4 

Colloquium cum huius aetatis hominibus inire nequit Concilium 
cuius est « definiré, ut ait Beatissimus Pater Paulus VI ...5, quae sit am-
plitudo et implica tio eamque quantum poterit melioribus ex per iré6 

modis », si sermone aliena7 utatur et iter evasionis arripiat8 et faciat. 
« Concilium etenim — legitur in Encyclica Ecclesiam suam —, veluti 
speciem et verbi et nuntii et colloquii induat » oportet ut Ecclesia 
exaudiri ab ómnibus valeat. 

Unde concludo: Quia nec sermo schematis placet nec quaestiones 
in eo pertractatae tempus implent hodiernum, opportune reelaboretur 
et distincte disceptetur, ut vera facies Ecclesiae ómnibus appareat ho­
minibus. Dixi. 

In textu scripto tradito: 1 deest. 2 deveniunt. 3 deest. 4 (cf. 
P A U L U M V I , Ene. Ecclesiam suam). 5 (Ibid.). 6 expediré. 7 alieno. 
8 accipiat. 

8 

E X C . M U S P. D. VILLELMUS CONWAY 
Archiepiscopus Armachanus in Hibernia 

Venerabiles Patres, 

Huius schematis summum momentum ab ómnibus agnoscitur nec 
quisquam ignorat difficultates veré enormes in eo conficiendo inhae-
rentes. Et itaque commissionibus competentibus, pro laboribus suis 
veré heroicis, gratias ex animo dicere debemus. 

Etenim, quamvis schéma, ut iacet, multis defectibus, meo iudicio, 

laboret, merita tamen haud pauca praesefert quae spem gignunt ut textus, 
funditus revisus, Concilio dignior evadat et christianorum et mundi 
exspectationi respondeat. ínter elementa quae magis mihi laudanda vi­
dentur adnumerare licet: attitudinem sanam erga valores terrenos 
expositionem optimam doctrinae socialis Ecclesiae ...2; verba perpul-
chra quibus matrimonii sanctitas, dignitas, fidelitas extolluntur; sollici-
tudinem pauperum et nationum minus evolutarum, sitim denique iusti­
tiae et pacis. 

Attamen graves difficultates urgeri oportere censeo, ex quibus tres 
enumerare velim: 

1. Maximi momenti est ut iam ab initio in luce clarissima ponatur 
quid hoc schema intendat et quid non intendat. Etenim permulti ho­
mines per orbem terrarum opinantur in hoc schemate contineri « ea 
quae Ecclesia catholica habet dicenda homini moderno ». 

Non est verum. Hoc schema complectitur nonnisi partem, et qui­
dem parvam partem, eorum quae Ecclesia mundo hodierno dicere habet. 
Ecclesia mundum alloquitur non in hoc schemate tantum sed in una-
quaque Concilii constitutione ac decreto, non in hoc Concilio tantum 
sed in tota sua Evangelii praedicatione, non in formali praedicatione 
Evangelii tantum, sed3 in totalitate suae in mundo existentiae et prae­
sentiae: cum Summus Pontifex in Terram Sanctam peregrina tur, cum 
parochus pauperem morientem visitat, cum operarius catholicus fidem et 
iustitiam Christi exhibet. Uno verbo, hoc schema non continet — ñeque 
quidem intentio redactorum fuit ut contineat — « quae sit latitudo et 
longitudo, et sublimitas et profundum » colloquii Ecclesiae catholicae 
cum mundo, et maximi momenti est ut hoc, statim ab initio, clarissime 
intellegatur,A ne mundus post lectam nostram constitutionem nobis5 

dicat: «Numquid nihil aliud habetis nobis dicendum? Estne hoc 
totum? ». 

2. Schema, ni fallor, aliquam notam 6 excessivae timiditatis ne di­
cam timoris erga mundum resonat, tum quoad contentum tum quoad 
modum loquendi. 

Quoad contentum liceat mihi, uti exemplo, quasdam indicare ad-
modum miras omissiones. Mirandum est quod schema tam pauca ha-
beat dicere de situatione regionum illarum ubi Ecclesia in vinculis iacet 
et in silentio perdurat, nec vocem habens qua libertatem et iustitiam 
postulet. Haud dubito quin schema in hac materia voluerit vitare quid-
quid offensionem daré possit vel dialogo obstare. Sed prima conditio 
omnis veri1 dialogi est sinceritas et honestas. Schema debet in hoc 
contextu mentem nostram candide exprimere, in caritate certo, sed 
etiam in omni veritate. 

Aliud exemplum. Valde mirandum est quod schema nihil dicit de 
illa gravissima malorum radice in mundo hodierno, nempe de illa com-
mercializatione sexus, ut dicunt, quae tantam ruinam causat, praesertim 
inter iuvenes 8 et de illa amoris humani degradatione in tantis mediis 
communicationis socialis ob nullam aliam causam nisi propter sordidum 
lucrum. Hac in causa ipsi marxistae nobis morum laxitatem exprobant. 
Corruptio iuventutis apud paganos antiquos crimen fuit morte punien-
dum 9; in mundo moderno devenit industria máxima. De hac re schema 
nostrum silere non potest. 

Nec solum quoad contentum sed etiam quoad modum loquendi 
schema quadam exaggerata timiditate peccare videtur. Non ita Domi-
nus noster locutus est, qui fuit mitis et humilis corde, et tamen cuius 
loquela erat cum potestate 1 0; non ita S. Paulus. Certe falsus triumpha-
lismus vitandus est sed non eo usque ut et triumphus ipse qui fidei 
christianae centralis est, minui11 videtur. 

3. Schema aliqua ambivalentia laborat. Aliquando enim eos qui 
extra Ecclesiam sunt alloqui videtur, aliquando vero domésticos fidei: 
unde haud semel aliqualis in doctrina unilateralitas ...12, verbi gratia 
agendo de matrimonii fecunditate vel de decisione personali conscien­
tiae individualis tamquam norma practica moralitatis ubi momentum 
insufficiens videtur tribui legi divinae, humanae naturae insitae, quae 
est regula conscientiae individualis. Tota haec materia de conscientia 
tamquam norma moralitatis debet, meo iudicio,13 maiore claritate et de-
bitis distinctionibus exprimi ne falsis interpretationibus ansam praebeat. 

Haec sunt quae de schemate in genere dicenda putavi; cetera omitto, 
utpote in hac aula iam dicta. Confido quidem 1 4 fore ut schematis redac­
tores, post disceptationem constructivam in aula, inceptum suum, ar-
duum sane sed omni labore dignum, usque ad finem ab ómnibus exop-
tatam perficere valeant. Dixi. 

In textu scripto tradito; 1 et progressum modernum generis humani. 
2 eiusque ad concretas applicationes vera relatione. 3 et. 4 etiam ab 
initio mundus clare intelligat. 5 deest. 6 aliqua nota. 7 deest. 
8 deest. 9 capitis damnandum. 1 0 deest. 1 1 eliminan. 1 2 oriri 
mihi videtur. 1 3 deest. 1 4 confidens. 

Secretarius generalis: Audiant Patres! Quoad ultimam suffragatio­
nem oblitus sum dicere vota nulla. Uti videtis, non solum Homerus 
aliquando dormitat! Suffragia nulla sunt quinqué, et ita completa est 
suífragatio. 

19 

Suffragatio III: 

ínter Patres 2.172 
dixerunt placet 2.005 

non placet 31 
placet iuxta modum 136 

Nullum video suffragium nullum. 

Ergo, hic textus est probatus a congregatione generali, sed modi 
possunt examinan, et reapse examinabuntur. 

Suffragatio TV: 

ínter Patres praesentes votantes 2.167 
dixerunt placet 1.790 

non placet 183 
placet iuxta modum 186 

Suffragia nulla 8 

Denique suffragatio V: 

Patres suffragantes sunt 2.146 
Dixerunt placet 1.920 

non placet 103 
placet iuxta modum 118 

Ad complendum numerum sunt suffragia nulla 5 

Ergo, omnes tres hi textus probati fuerunt a congregatione ge­
nerali. Gradas. 

Quoad hanc suffragationem ego dixi textum non esse probatum, 
sed hoc sensu, quod modi expressi debeant a commissione adhuc exami­
nan — debeant; non possint, debeant. Postquam modi examinati fue-
rint, textus iterum proponendus est iudicio huius amplissimi coetus, 
prout Ordo exigit. Hic est sensus. 

Nunc transeamus ad exitus aliarum suffragationum. 

9 

E X C . M U S P. D. ARTURUS ELCHINGER 
Episcopus tit. Antandrinus, coad. c.i.s. Argentinensis 

Patres conciliares et dilecti Fratres, 

Problemata quae in hoc schemate tractantur metuendi momenti sunt 
pro hominibus hodiernis, ita ut in hoc Concilio amplissime tractari 
debent. Aliquomodo iam feliciter enucleantur in textu proposito, saepe 
feliciori modo autem in Annexibus. Commissio conciliaris iam optime 
labor avit. 

Attamen, mihi videtur praeprimis fundamentum commune et soli-
dum deesse — fundamentum doctrínale — quem defectum nullo modo 
Concilio licet praeterire sub silentio. Omnes quaestiones quae in sche­
mate tractantur, sive de dignitate personae humanae, sive de vita chri­
stiana in familia, sive etiam de iustitia sociali vel internationali, veré 
non sunt nisi consequentiae doctrinales et practicae problematis magis 
generalis, quod nobis aperitur per verba Christi, boni Pastoris: « Veni 
ut vitam habeant et abundantius » 

Atqui, non christianis, et etiam multis christianis, Ecclesia non 
apparet habens sollicitudinem primordialem circa homines ut isti ple-
nam vitalitatem habeant et energiam humanam máxime evolvere pos­
sint cum sana libértate. Gaudium paschale parum apparet in facie chri­
stianorum; etsi eis nulla causa sit vivendi in futuri incertitudine. Immo 
potest diei quod pro aliquibus tristitia fieret virtus christiana. Princi­
pium alicuius pessimismi apparet multis sicut constans aspectus Eccle­
siae. Sunt qui Ecclesiam vituperant quasi timeret spontaneitatem vitae 
et quasi suspiceret gaudium sicut ipse gaudium pro fidelibus semper 
periculum secum ferret. Numerosis hominibus videtur quod Ecclesia 
vigorem vitae potius timet et restrictive considerat...2 

Atqui? vita est sine dubio primum mandatum hominis, et multo 
magis primum mandatum hominis christiani. 

Consequenter, Concilium hanc quaestionem de summo momento 
vitae humanae aliis subordinatis quaestionibus praeponere debet, eo 
maior, quo novae formae degradationis vitae humanae vocationem per-
sonalem atque communitariam hominis infirment. Deficeret haec Sancta 
Synodus si rectum ordinem valorum non restitueret. Et ita debet Con­
cilium excitare et purificare sensum vitae in mundo hodierno et distincte 
designare conditiones necessarias vitae veré humanae. 

Sed praeprimis, duae aequivocationes vitandae sunt: 

Vitandus est, ex una parte, vitalismus naturalisticus, non raro ro-
manticus, qui conducit ad materialismum vel pantheismum et qui non 
agnoscit praesertim sensum crucis, necessitatem vitalem conatus mora-
lis, ascesis et abnegationis. 

Vitanda est, ex altera parte, caricatura alicuius supernaturalismi, qui 
pervenit — ut ita dicam — ad aliquam speciem evasionis e vita humana, 

Ergo deformamus realitatem christianam sese offerendo naturali­
smo, qui in eo consistit quod identificat vitam collatam a Christo cum 
expansione vitali, quae homo seipse daré potest. Sed realitatem chri­
stianam non minus deformamus, considerando vitam supernaturalem 
ut abstractionem quamdam, uti esset vita collata a Christo alia vita 
— quasi secunda — et ab activitate humana absolute separata; tum e 
contra, Christus venit ad conferendam nostrae vitae novam structuram 
et extensionem visionis eius. Vita naturalis et supernaturalis connexae 
sunt eodem dynamismo vitali. Salus christiana non consistit in ruptura 
totali cum dynamismo creationis sed in perfectione et transfiguratione 
ipsius creationis, in nova communione et quidem personali cum Deo. 

Istarum ambiguitatum rationem habens, Concilium debet solem-
niter declarare quod missio Ecclesiae haec dúo supponit: 

1. Obligationem colluctari ad vitam humanam salvandam in 
mundo hodierno, ad salvandum quod est proprie humanum in homine. 

2. Ofhcium laborandi ad providendum progressum et dilatatio-
nem harmonicam huius vitae. 

1. Urget salvare ante omnia id quod essentiale est in vita humana. 
Desperandum est de possibilitate implantare vitam supernaturalem in 
hominibus in quibus evacuata esset substantia proprie humana et qui 
reducti fuissent ad simplices machinas humanas. 

Hodie, autem, homines habent praesertim praeoccupationem emen-
dandi conditiones tantummodo exteriores vitae. Sed potestne aflirmari, 
quod progressus technicus et augmentatio commoditatis vitae, emen-
datio sit qualitativa et profunda hominis? Nam, ista est praecise ma­
ximi momenti. 

Saepe confunduntur media cum fine. Ad quid valet modernisatio 
canalium vitae si non amplius coniuncti sunt cum fonte vitae? Ad 
quid serviunt canales ipsi si deest fons? Utique occupati sumus daré 
tutores plantae humanae sed non satis vigilamus circa succum vel hu-
morem vitae...4 

Ecce cur Ecclesia debet: a) Salvare characterem transcendentalem 
vitae. Vita humana in sua origine profunda non provenit ex hominibus 
sed tantum ab homine transmittitur. Ideo, non sumus domini vitae ...5, 
sed servi tantum. 

Nunc autem, tentationem habent aliqui vitam reducere ad phae-
nomenon simpliciter chemicum vel oeconomicum. Vitam humanam sa-
crificant experientiis scientificis et productionis industrialis efficientiae. 
In hoc casu, persona non est nisi médium et non amplius aliquod ab-
solutum. 

Revera, autem, vita est donum gratuitum Dei, data est homini6 

ut vocatio ...7, et haec vocatio non est ad nutum hominis sed secundum 
ordinationem divinam. 

Ecclesiae est missio pugnare contra idolatriam. Atqui existit hodie 
idolatría aliqua oeconomica et etiam biológica. Et multi christiani ab 
ea iam contaminad sunt. Ecclesia urgenter in contrarium eíficere debet, 
sed non tantum verbis pietatis! 

b) Ecclesia debet etiam salvare characterem qualitativum vitae. 
Vita humana, in sua specificatione, pertinet ad ordinem qualitatis. Vita 
humana specifice manifestatur in conscientia libera hominis et in acti-
bus amoris. Itaque procurare debemus homini, v. g., possibilitatem 
silentii, occasionem cogitationis in tranquillitate et pace. Hoc omnino 
necessarium est ad activitates proprie humanas, veluti admirare, verita-
tem quaerere et discernere, optiones faceré, caritate amare. Homo mu­
ñid debet contra processum massificationis hodiernae qui influxum 
tam antipersonalem exercet. 

Etiam in Ecclesia expositi sumus superstitioni quantitatis, quae est 
tam inimica vitae veré interioris. 

2. Ecclesia non tantum debet salvare vitam sed etiam laborare ad 
suam expansionem. Ecclesia instructa de ambiguitate vitae, consentiré 
potest optimismo profundo qui praecise innititur in fide nostra in Deum 
vivum et Patrem. 

Immensum desiderium vitae ubique in mundo hodierno invenitur. 
Huic desiderio non respondemus, si unice moralismum proclamamus. 
Missionis est Ecclesiae, ad ipsos fontes, divinos videlicet, revocare omnes 
valores vitae humanae, uti sunt creado, spontaneitas. fecunditas, virtus 
indefinitae renovationis, incessans communio cum hominibus et universo. 
Ad modum hominis qui fontem quaerit et eum erumpere facit, sic Ec­
clesia debet elicere ubique novos fontes vitae, et praeprimis in sinu 
proprio. Debet vero Ecclesia superare in institutionibus suis et apud 
fideles, omnem speciem immobilismi, omnem formam sclerosis et vacui 
conformismi. 

Christiani, in mundo hodierno, veré testes Christi fieri poterunt si 
sunt testes vitae, amatores vitae et quidem superabundantiae vitae. 

Concludo. Ecce (sicut mihi videtur) intuido dvnamica et intellectio 
globalis totius nostri schematis. Ecce abundans materia ad dialogum 

etiam cum hominibus non credentibus. Ecce scopus, inter primos, Con­
cilii quod vult esse pastorale. Nonne pastor, ante omnia, est servus atque 
defensor vitae? 

Sed, Patres conciliares, ista problemata debent tractari non cum 
ratiociniis alicuius professoris, sed cum afflatu et spiritu prophetico! 
Fiat! Fiat! 

In textu scripto tradito: 1 (lo. 10, 10). 2 Ecclesia videtur habere maio-
rem confidentiam in habitudinibus negativis, quae saepio conatum vitae circum-
dant et infrenant, uti sunt resignatio et ipsa pusillanimitas. 3 E contra. 
4 circa eius vigorem et qualitatem. 5 humanae. 6 quasi permanens vesti-
gium influentis vitae divinae in mundo, est donum gratuitum Dei, est propositio 
divina homini facta cui homo quam máxime responderé debet; vita est a Deo 
data. 7 hominis. 

10 
E X C . M U S P. D. ELIAS ZOGHBY 

Archiepiscopus tit. Nubiensis 

Venerabiles Patres, 

Voló initium animadversionum sumere a verbis Isaiae Prophetae: 
« Pauperibus evangelizare venit ». Ipse Christus Dominus in hoc spi­
ritu evangelizabat. Et ergo fas mihi sit observare Episcopos cum paupe­
ribus frequenter conversan bonum esse. Et comités ipsorum pariter 
fiant necesse est necnon mundo appareant cum ipsis conviventes; et 
curnam? Exempla Christi Magistri nostri hic revocare mihi non est, 
ñeque spirituale proficuum quod commercio pauperum exhaurire pos-
simus. Sed attendere velim ad hoc quod conversari cum pauperibus 
hodie est pro apostólo quocumque, sive Episcopo, sive sacerdote, sive 
laico, optimum médium ut proprium testimonium reddatur in mundo et 
ut illum testimonium a mundo accipietur. 

Etenim mundus tam christianus quam non-christianus omnia movet 
hodie quo adiutorium afferat pauperibus quorum numerus miseriaque 
scandalosa reputantur. Bonae voluntatis homines, sive baptizati sive 
non, ad hoc saepe concurrunt et conveniunt locis in quibus miseria 
magis grassatur et servitium pauperum tamquam novae religionis mili-
tiam considerant et amant, unicam formam pro multis fere hodie va-
lidam. 

Viri Ecclesiae soli reputantur et amantur quos vident tali Aposto-
latui deditos, intermediarios scil., inter ipsos et pauperes. Iamvero 
nemo plusquam vir religioní deditus ad hoc munus fungendum esse 
potest. Elapsum est tempus quo episcopus ut princeps Ecclesiae se 

habebat qui ad bonam faciem servandam a populo distans manifesta-
batur, inclusus quodammodo domo sumptuosa Episcopali palatio nun-
cupata. 

Moderator: Exc.me Domine, velis pressius loqui ad schéma in 
genere. 

Orator: His dictis, liceat mihi quaedam humiliter suggerere. Cum 
aliquando oportet nos invitationes officiales accipere, mensis divitum 
sedere magnatisque huius mundi occurrere quo plus hoc facimus eo 
plus inter pauperes nostros et aegrotos misceamur oportet. 

Sub regimine plus minusve iuridico satis erat episcopum admini­
stra torem fuisse, sub regimine vero pastorali hoc non amplius sufficit. 
Bonus pastor est plus quam bonus administrator. Cum mundus hodier-
nus unam tantum agnoscit auctoritatem et hanc servitii, verba praestan-
tiora quae dignitatem significant, scil. quoad personas et quoad domus 
reiiciamus strenue. 

Concludo. Venerabiles Patres, gratiam dixi nostrum Concilium pro 
nobis episcopis sed praesertim donum Dei mundo factum. Omnia pro-
bant ita Deum voluisse in sua providentia et nobis curam huius Con­
cilii dedit. Iusne habemus huic celerius finem imponere? Mirum pro-
gressum hucusque iam obtinuimus sed mundus habet adhuc alias exi­
gen tias et feliciter exigentes sumus etiam nos. 

Hoc schéma et alia schemata nostra aliquando emendationibus gra-
vioribus indigent; ñeque religiosi ñeque missionarii ñeque sacerdotes 
ñeque Ecclesiae orientales ñeque laici ñeque mundus de schematibus 
suis plene satisfacti sunt. Si multi iudicant schemata nostra iam hodie 
inveterata esse (gallice: « dépassés »), quid sentient post viginti annos 
de istis et quomodo tune nos iudicabunt? 

Ne obiiciamus dioeceses nostras nos exspectare. Censemusne sacer­
dotes nostros adeoque privari nostra absentia? Aliquidve adeo mutari 
in vita fidelium ex eo quod hic sumus? In nostris civitatibus videntne 
nos adeo frequenter ut nos magis praesentes esse nostris tum sacerdo­
tibus tum fidelibus dum tempore Concilii hic Romae sumus, ubi pro 
ipsis ómnibus et pro mundo eíficacissime laboramus? 

In fine, dicere velim: est veré felix coincidentia nos initium de-
disse discutioni praesentis schematis eodem tempore quo Summus Pon-
tifex nuntium nobis dederat proximi sui itineris in Indiam. Puto me 
interpretan mentem omnium vestrum, venerabiles Patres, si laudes di­
cam gubernio Indiae, quod Beatissimum Patrem invitavit, de exemplo 
tolerantiae et fraternitatis universalis... 

Moderator: Exc.me Domine, aperias mentem de schemate, alias 
finias! 

Orator: I have finished... J'ai fini... quod idem gubernium toto 
mundo patenter exhibuit. Dixi. 

11 

E X C . M U S P. D. MAXIMUS HERMANIUK 
Archiepiscopus Vinnipegensis Ucrainorum 

Venerabiles Patres, 

Schema hoc placet mihi iuxta modum. 
1. Schema hoc placet mihi1: 1. Quia clare et modo pastorali vult 

describere quomodo gaudium et luctus, spes et angor hominum huius 
temporis sunt quoque angor et spes, luctus et gaudium ipsius Ecclesiae 
in hoc Concilio adunatae. 

2. Textus huius schematis placet frequenti affirmatione, sub va-
riis formis et in diverso contextu, huius fundamentalis veritatis, nempe 
Ecclesiam Christi esse deditam servitio Dei et hominum. 

3. Denique laudandus est iste textus pro suo spiritu realiter oecu­
menico, ubi veritas Dei et libertas humana, ius divinum et dignitas per­
sonae humanae, amor Dei et hominum debita forma et debito modo 
semper et recte vindican tur. 

I I . Attamen, schema hoc, fere ex omni parte novum in historia Ec­
clesiae et intricatum quasi ómnibus aspectibus vitae humanae relate ad 
scientias, progressum technicum, culturam, ordinem socialem, oecono-
micum et politicum, laborat adhuc variis difficultatibus, quas oporteret 
caute examinare et in ómnibus, ubi necesse esset, per rectas observa-
tiones et útiles emendationes quam máxime perficere. Talis est intentio 
istius interventionis, ubi, pro viribus meis, quasdam observationes, simul 
cum emendationibus, ad textum schematis perficiendum, proponere 
audeo: 

1. Ut iam ipsa subcommissio pro schemate hoc elaborando in suis 
« Directionibus pro futura elaboratione textus » * declaravit, omnino 
necessarium est clare definiré, ab ipso initio, sensum theologicum ter-
mini mundus, qui, simul cum termino Ecclesia, quasi cardinem totius 
schematis constituit. Quia sine hoc textus schematis saepe laborabit 
periculosa ambiguitate et nociva obscuritate. 

* Cf. pag. 200. 

Mea humili sententia, terminus iste — mundus — ibi sic definiri 
posset: Tota societas humana in térra, considerata simul in vocatione 
sua integra prout a Deo determinata et prout in vita practica apparet: 
in re religiosa, scientifica, culturali, sociali, oeconomica et politica. 
Tune ad missionem Ecclesiae in hoc mundo pertineret adiuvare homi­
nes in recta cognitione istius integrae vocationis ...2 et in fideli confor-
matione vitae ...3 ad hanc integram vocationem. 

2. Secunda magna omissio in schemate est absentia in eius textu 
brevis, sed clarae, descriptionis status hodierni mundi sub respectu ideo­
lógico. Ex lectione schematis, non clare apparet quinam sint quasi 
typici conceptus hominum huius temporis relate ad integram vocatio­
nem eorum. Consequenter, sine huiusmodi descriptione praecipuorum 
systematum ideologicorum in hodierno mundo, tota praesentatio mis-
sionis Ecclesiae in eo evadit quodammodo confusa et spoliata sua vi 
dynamica. Descriptio illa evidenter non deberet esse casuística quae­
dam, sed expositio principiorum generaliorum 

Talis descriptio eo necessarior videtur quod ...5 experientia quoti-
diana omnes scimus in mundo hodierno praevalere hodie dúo talia sy-
stemata, christianismum scil. et marxismum materialisticum, ad quos 
alii motus (gallice « mouvements ») religiosi et philosophici plus mi-
nusve reducuntur. 

Quam ob rem, ut praesentia Ecclesiae in hoc mundo clarius appa-
reat et eius missio pro bono temporali et salute aeterna hominum eo 
necessarior evadat, omnino necessarium videtur6 ut in schemate prae-
ter imaginem vocationis divinae christianae in lucem ponatur etiam imago 
vocationis humanae secundum marxismum atheum ita, ut mundus 
hodiernus possit omnino clare videre hominem quodammodo divini-
satum in ideología christiana et hominem reductum ad statum energiae 
productivae in marxismo atheistico. 

3. Consequenter — et hoc est tertia nostra animadversio — pro 
vera efficacitate huius schematis in futuro apostolatu Ecclesiae, omnino 
necessarium videtur introducere in eius textum claram explicationem 
quomodo transcendentia supernaturalis vocationis humanae in christia-
nismo, expressa per Christum, verbis: « Quaerite primum Regnum Dei 
et iustitiam eius, et haec omnia adiicientur vobis » ...7, non solum non 
excludit continuam et semper perfectiorem exstructionem civitatis ter-
renae, sed econtra eam praesupponit et praerequirit. Quia tantum hoc 
modo possumus demonstrare insufficientiam marxismi et communismi 
athei, qui continuo affirmant christianismum impediré debitum progres-
sum in aedificatione civitatis terrestris per fugam ex hoc mundo in 
mundum supernaturalem. Hoc punctum est maximi momenti in lucta 

pro nomine huius temporis. Quia, dum pro marxismo atheo homo est 
dominus et finis huius mundi cum valore sociali relativo durante sua 
vita et cum plena disparitione post mortem, pro christianismo autem, 
homo est etiam dominus et finis huius mundi, sed hoc sensu, ut possit 
eo recte uti ut via ad participationem, per gratiam Dei, vitae divinae in 
aeternum. 

4. In fine, in schemate hoc, ubi agitur de praesentia et missione 
Ecclesiae in mundo huius temporis, non possumus silentio praeterire 
omnes illos heroicos martyres et confessores fidei, qui hodie, ore Ec­
clesiae silentii, tam eloquenter proclamant in toto universo caritatem, 
iustitiam ...8, salutiferum servitium Ecclesiae Christi, quae in corpore 
crucifixo sed spiritu invicto omnium horum martyrum et confessorum 
mirabili modo servit Deo et hominibus per irrefragabile testimonium 
eorum de veritate et caritate Salvatoris. 

Simul cum iusta exaltatione omnium horum martyrum et confes­
sorum fidei, schema hoc deberet, in conclusione sua, ad finem, clare 
condemnare omnes actus cuiuscumque persecutionis inter homines in 
nomine libertatis conscientiae, dignitatis, et culturae humanae in uno-
quoque homine; quae condemnatio máximum esset servitium huius 
Concilii pro Deo, Ecclesia et hominibus huius temporis. Dixi. 

In textu scripto tradtto; 1 placet in genere. 2 eorum. 3 eorum. 
4 deest. 5 ex. 6 est. 7 (Le. 12, 31). 8 et. 

12 

E X C . M U S P. D. CAROLUS WOJTYLA 
Archiepiscopus Cracoviensis 

1. Loquendo de principiis generalibus schematis de Ecclesia in 
mundo huius temporis, in primis nomine episcoporum Poloniae adhae-
sionem exprimere voló iis, quae iam adhuc dicta sunt de speciali huius 
schematis momento et de necessitate eiusdem elaborandi a Concilio. 
Liceat mihi dicere, quod absentia talis schematis magno esset detri­
mento 1 tam Ecclesiae quam mundi. Mundus enim una ex parte vult 
Ecclesiam sibi praesentem, alia autem ex parte desiderat eius absentiam 
in rebus, quas sibi tantum proprias existimat, immo ómnibus in rebus. 
Pro una et altera parte schema XIII videtur omnino necessarium, for-
sitan adhuc magis pro altera: pro ea scil., quae Ecclesiam magis absen-

tem quam praesentem existimat et postulat. Pro hac parte schéma XIII 
testimonium Ecclesiae in mundo praesentis constituat. 

Oportet bene considerare, quod titulus « Ecclesia in mundo huius 
temporis » sensum analogicum prae se fert. Etsi enim verum sit dicere 
« mundum » in quo exsistit Ecclesia esse unum, nihilominus — respectu 
habito condicionum vitae humanae — non est unus, sed plures « mun­
di », in quibus Ecclesia contemporánea vivit et operatur, quibus etiam 
in schemate XIII vult adloqui. Haec pluralitas « mundorum » in único 
mundo non satis exprimitur nec sentitur in schemate. Et forsitan plures 
adhuc sunt « mundi », qui sese in textu praeiacenti non vident, quam 
illi, qui sese vident in ipso. 

2. Audivimus iam schéma funditus elaboran et transforman deberé. 
Hoc pertinet ad ipsam fundamentalem conceptionem eius. In textu enim 
praeiacenti Ecclesia tantum docet mundum, ex thesauro hauriens verita-
tis, quam possidet, repetendo simul pluries suam erga homines carita-
tem. Docendo tamen eo ipso sese ponit supra mundum et postulat 
ipsum sibi oboedientiam praestare. In schemate XIII tamen oportet 
tali modo loqui, ut mundus videat nos ipsum docere non tantum modo 
auctoritativo, sed etiam simul cum ipso inquirere veram et aequam so-
lutionem dif&cilium problematum vitae humanae. Non est quaestio, quod 
ventas nobis iam bene sit nota, sed quomodo illam mundus inveniat 
sibique propriam faciat. Quicumque magister expers professionis suae 
bene scit, quod docere possit etiam methodo sic dicta « heurística », 
permitiendo discípulo veritatem quasi ex suis invenire. 

Haec methodus docendi valde convenit schemati nostro. Methodus 
talis excludit una ex parte omnia, quae mentalitatem — ut ita dicam — 
« ecclesiasticam » ostendunt. Qualia sunt, v. g., lamentationes super 
miserrimum mundi statum (pag. 5, 6, 10, 22), nimis fáciles « appro-
priationes » cuiuslibet boni in mundo exsistentis pro Ecclesia (pag. 5, 
6, et aliae 2 ) , ostensiones omnino verbales benevolae erga mundum ha­
bí tudinis. Haec omnia quasi « a priori » obstaculum ponunt dialogo 
cum mundo; tune remanet soliloquium. Caveamus autem, ne schéma 
nostrum soliloquium fíat! 

Altera ex parte methodus docendi, quam dicimus « heuristicam », 
postulat, ut mens eorum quibus adloquimur ducatur vi argumentorum. 
Agitur de argumentis omnino claris et simplicibus, quibus sana ratio 
faciliter assentit. Argumenta in quaestionibus moralibus suman tur ex 
lege naturae. Numquam autem loco argumentorum adhibeatur morali-
satio vel exhortatio, quod etiam in textu praeiacenti pluries fit. Argu­
mentado in genere debet esse rationalis, quia loquimur etiam cum non-

credentibus. Potest esse tamen theologica, omnes enim bene sciunt Ec­
clesiam esse, quae in schemate loquitur. 

3. Schema XIII non est tantum pro mundo extra Ecclesiam, sed est 
etiam pro Ecclesia in mundo — vel potius, in istis diversis « mundis », 
prout iam diximus. Oportet, ut in schemate hoc Ecclesia non solum 
mundum adloquatur, sed ut sese praesentem in hoc mundo ostendat. 
Inde modus praesentationis, qui est aliquid omnino differens ac modus 
contemplationis propriae naturae in schemate de Ecclesia. In schemate 
XIII Ecclesia debet sese mundo praesentare. Et ab hac praesentatione 
forsitan est incipiendum — praesentatio, i. e. quasi informado de sua 
exsistentia, immo de ipso fundamento eius in mundo,1 postea de fini-
bus, quibus servit — praesertim in mundo hodierno, de mediis ad hoc 
necessariis. Modus praesentationis simul cum modo « heurístico » trans-
mittendi propriam doctrinam videtur esse máxime conveniens sche-
mati XIII . Hoc modo attingitur homo hodiernus. Oportet autem, ut 
ipse attingatur. Loquendo «mundus », hominem semper in mente 
habeamus — hominem, qui vivit in diversis « mundis », sub diversis 
systematibus oeconomicis, socialibus, politicis. Eius res in hoc schemate 
agitur. 

Quia — uti dixi — schema profunda transformatione indiget, liceat 
mihi delineamenta quaedam talis transmutationis in scriptis tradere 
simul cum hoc voto orali. Dixi. Gratias. 

In textu scripto tradito: 1 magnum esset detrimentum. 2 21-22, 25 
linn. 35-41. 3 huius in mundo exsistentiae. 

Schema additum: 

D E E C C L E S I A IN MUNDO HODIERNO 

Cap. I. De fundamento praesentiae Ecclesiae in mundo. 

1. Ex volúntate Dei Ecclesia in mundo praesens adest. Ex volúntate divina 
Ecclesia in mundo a Deo creato exsistit. A Iesu Christo condita, constituit eius 
Corpus mysticum, quo mysterium Incarnationis in omnia saecula continuatur. 
Filius Dei caro factus es t 1 et verus homo fuit, unus ex nostri generis membris 
ac simul novus Adam, caput familiae humanae redemptae. Sub Spiritus Sancti 
influxu Ecclesia omnes homines tamquam filios Dei adoptivos in unitatem mystici 
Corporis Christi coadunare annititur, « doñee oceurramus omnes in unitatem 
fidei, et agnitionis filii Dei, in virum perfectum, in mensuram aetatis plenitudinis 
Christi », 2 Ecclesia, ut hoc opus continuo perficere queat, in mundo manere et 
eius sortem terrenam participare debet. Orbem enim terrarum Deus Creator ad 
indigentias exsistentiae humanae singulari providentia adaptavit atque habitacu-
lum hominis,3 ad imaginem et similitudinem suam creati,4 effecit. 

2. Ecclesia ex hominibus componitur. Homo perfectissimum intra visibilis 

mundi creaturas ens est, quod ipse Creator cum beneplácito et amore contempla-
tur, sicut dicitur « viditque Deus cuneta quae fecerat: et erant valde bona ». 5 

Singularis autem de hominis dignitate persuasio ex fide oritur in mysterium In-
carnationis et Redemptionis, quod Ecclesia ab orto suo profitetur et praedicat. 
Dei similitudo communicata est naturae humanae, praesertim autem immortali 
animae ratione spiritualitatis eius et virtutis, quarum gratia homo « paulo minus 
ab Angelis » minutas est. 6 Corpus eius quoque, etsi quoad structuram suam aliis 
animantibus terrenis simile est, attamen cum anima in substantiali entis unitate 
coniunctum, in humanae personae dignitate plene participat. Corpore mediante 
homo in vicino cum mundo visibili et materiali contactu remanet, ac simul ratione 
spiritualitatis suae animae potentiis ornatae aptus est, ut illo dominetar,7 atque 
ut eius faciem secundum suam cogitationem propria ingeniositate et laboriosa 
opera formet. Ex hominibus, qui in mundo vivunt et agunt, componitur Ecclesia 
Dei; homo in suis relationibus ad mundum et eius Creatorem remanens in Ec­
clesiam intrat, ut in ea et per eam reali relatione ad Deum Salvatorem referatur. 

3. Ius hominis ad religionem. Unusquisque homo sublime officium habet ad 
cultum Deo exhibendum ac simul strictum correlativum ius ei competit; ius ergo 
habet ad religionem profitendam.8 Deum colere intellectui humano convenit, ratione 
enim homo ex rebus creatis, quas videt,9 Deum cognoscit; dignitati quoque huma­
nae hoc quam máxime convenit. Ut debitus et plenus efformetur conceptas iuris 
hominis ad vitam religiosam in Ecclesia ducendam, ad hoc animadvertendum est, 
quod relatio hominis ad Deum penitus personalis et intrínseca atque simul extrín­
seca et socialis est. Integer enim homo ad Deum tamquam suum Creatorem et 
Patrem, Redemptorem et Sanctificatorem refertur. Haec hominis ad Deum relatio 
stricta iungitur cum necessitate morali, ut possessa veritas religiosa profiteatur 
i. e. erga alios exprimatur et quidem non solum erga fideles eiusdem religionis, 
sed etiam erga extráñeos. Ius ad religionem profitendam fundat ius ad religionem 
cognoscendam, denique ad religionem docendam. Cum autem fides profiteatur etiam 
opere, praesertim variis generibus actionis caritativae, itaque plenum ius ad vitam 
religiosam evocat ius ad compositam actionem religiosam et socialem. 

Ecclesiae in mundo exsistentia cum his fundamentalibus iuribus uniuscuius-
que personae humanae quam intime nectitur. Iura haec violantur, quotiescumque 
homo possibilitate religionem verbo et opere profitendi privatur vel Ecclesia ipsa 
persecutione afficitur. Etenim hominibus ius ad sese uniendum et consociandum 
competit,1 0 ut communi studio ad bonos fines assequendos contendant. Ecclesia 
tamquam Corpus Christi mysticum ex volúntate Dei in mundo exsistit. Nihilomi-
nus in humani quoque ordinis principiis exsistentia eius et actio fundatur. 

4. Apostolatus. Ecclesia missionem a Deo mandatam et Apostolis a Christo 
traditam explet in mundo.1 1 Haec est missio veritatem revelatam praedicandi. Actio 
Ecclesiae oceurrit hic illi personae humanae iuri, quod profundissimis annume-
randum est iuribus, nempe iuri ad veritatem cognoscendam. Ius hoc deinde ad 
transmissionem veritatis cognitae sive verbo sive scripto sive alio modo habilitat. 
Ecclesia his iuribus utitur a primo momento simulac Spiritus Sanctus missus ei 
fuit. Nempe Apostoli, tamquam oculati testes Christi a mortuis resurrecti, veri­
tatem ab eo cum multis credibilitatis motivis revelatam praedicant, atque eo 
modo confessores Christi et membra Ecclesiae congregant. Societas religiosa 
ius habet praedicandi hominibus extrañéis, ut veritatibus religiosis cognitis sese 
ad eam aggregent. Apostolatus ab Ecclesia per magisterium, exemplum et actionem 

caritativam exercitus, nullius hominis libertatem opinionis violat, sed tantum oc-
casionem praebet, ut veritates et principia praedicata scrutari possint atque homo 
libere se convertere queat. 

5. Libertas conscientiae. Homo ad imaginem et similitudinem Dei creatus 
libero arbitrio praeditus est, ex quo libertas fluit actionis praeeunte cognitione. 
Adhaesio ad Ecclesiam personae actus liber est, qui agnosci debet ex parte alio-
rum, praesertim autem ex parte auctoritatis publicae. Confessores Christi ad Deum 
in Ecclesia et per Ecclesiam colendum se in conscientia stricte obligatos sentiunt. 
Apostoli autem eorumque Successores atque omnes qui cum eis in labore apostó­
lico Ecclesiae cooperantur, sive ad statum sacerdotalem et religiosum pertinen­
tes, sive laici, hanc actionem pro oíEcio conscientiae habent secundum verbum 
S. Pauli « vae enim mihi est, si non evangelizavero ». 1 2 

Eo modo praesentia Ecclesiae in mundo et eius activitas inter homines nititur 
volúntate divina, gratia Iesu Christi atque dictamine conscientiarum omnium eius 
confessorum. 

NOTAE 
1 lo. 1, 14. 
2 Eph. 4, 13. 
3 Gn. 1, 28. 
4 Gn. 1, 27; Sap. 2, 23. 
5 Gn. 1, 31. 
« Hebr. 2, 1. 
7 Gn. 1, 27-28. 
8 IOANNES X X I I I , Litt. Encycl. Pacem in tenis: A.A.S., 55 (1963), pp. 260-261. 
9 Rom. 1, 20. 
1 0 IOANNES X X I I I , Litt. Encycl. Pacem in terris: A.A.S., 55 (1963), pp. 262-263. 
11 Mt. 28, 19. 
12 1 Cor. 9, 16. 

Cap. I I . Fines Ecclesiae in mundo praesentis. 

6. Bonum salutis aeternae. In stricta unione cum Filio Dei incarnato, tam­
quam eius Corpus mysticum debet Ecclesia laudem omnium creaturarum ad Patrem 
Aeternum referre. Debet hoc faceré mente, volúntate et corde hominum, quibus 
Iesus Christus gratiam promeruit, et « dedit eis potestatem filios Dei fieri ».' In-
tercedendo autem apud Patrem pro discipulis suis, non rogat, ut tollat eos de 
mundo, sed ut servet eos a malo.2 Quamquam vox « mundus » in Sacra Scriptura 
peiorativam quoque significationem habet, quando homines demonstrat, qui sub 
influxu satanae, « principis huius mundi »,3 Deum eiusque salvificum consilium con-
scie reiciunt, tamen idem mundus prout est Creatoris opus diversi generis bono 
plenum, secundum consilium divinum factus est campus actionis Ecclesiae impo-
sitae. Iesus Christus vult, ut discipuli eius in mundo maneant et in médium mun­
dum introducent 4 fermentum Evangelii salvificum, quod potens est genus huma-
num transmutare et ad ultimas Dei destinationes perducere.5 A momento Incar-
nationis Verbi, praesertim autem a gloriosa Resurrectione Iesu Christi, qui est 
« primogenitus ex mortuis », 6 integra temporalis creatura novum acquirit sensum: 
« nam exspectatio creaturae, revelationem filiorum Dei exspectat ». 7 

In hoc supernaturale consistit bonum salutis, quale Ecclesia desiderat pro 
ómnibus hominibus sine sexus, aetatis, stirpis vel culturae differentia; etenim 
Deus «omnes homines vult salvos fieri, et ad agnitionem veritatis venire ». 8 

Bonum salutis perficitur in aeternitatis, sed inchoatur iam hic in terris, in vita 
temporali. 

7. Ecclesia9 hominibus et mundo ministrat. Praesentiam suam in mundo Ec­
clesia concipit tamquam Spiritui Divino fidelem permansionem in eo. 1 0 Ómnibus 
igitur hominibus Evangelium praedicare et supernaturalem vitam mediis a Red-
emptore institutis tradere conatur. In hac actione continetur Ecclesiae erga ho­
mines in mundo viventes ministerium, quod Christus Dominus discipulis suis 
tam vehementer mandaverat;11 ipsi autem discipuli mandatum hoc fideliter exple-
bent — quod ex Apostolorum epistolis patet. 1 2 Ecclesia secundum mentem Iesu 
Christi servit Deo Patri aeterno in mundo visibili — servit ergo mundo a Crea-
tore variis bonis do tato et ab eo in proprios fines directo; immediate autem homi­
nibus servit, qui, etsi in mundana finalitate inveniuntur, simul gratia ad super-
naturales et aeternas destinationes diriguntur. Quod temporale est, ex se non 
opponitur aeterno, nec quod naturale — supernaturali. Ecclesia debito modo 
aestimat bonum temporale et naturale, quod secundum suam missionem trans­
formare conatur, ut tamquam elementum in « novos cáelos, et novam terram..., 
in quibus iustitia habitat,1 3 intrare queat, sicut hoc praevidet consilium salutis 
ante conditionem mundi in mente Creatoris genitum 1 4 et saecula saeculorum at-
tingens. Ecclesia ex fide vivens quod temporale et naturale e s t 1 5 cum eo quod 
aeternum et supernaturale est continuo in concordia componere studet, nam in 
mente Dei Creatoris, Dei Redemptoris, Dei Consummatoris utraque haec ele-
mentorum genera in harmonia communis finis ultimi coniunguntur. Per sanctifi-
cationem totius ordinis temporalis Ecclesia suppeditat elemento transeunti 1 6 valo-
rem non transeuntem, eschatologicum in mensura eius subordinationis fini ultimo. 

8. Bona spiritualia: a) Ventas. Totum in mutabili mundo opus Ecclesiae in 
homine principali modo perficitur et in eius spiritualis animae facultatibus et 
potentiis, nempe imprimis in facúltate cognoscitiva intellectus et in libera volún­
tate fundatur. Propterea in missione Ecclesiae cura salutis aeternae cum cura 
bonorum spiritualium hominis i. e. cum cura veritatis et moralitatis iungitur. 
Ecclesia veritatem a Deo revelatam, quae est obiectum fidei, hominibus praedicat. 
Simul spectat Ecclesia cum benevolentia et attentione omnes conatus mentis hu­
manae, ut veritatem via scientiae attingat. Unusquisque campus scientiae suum 
valorem habet, nam in veritatis partícula ab ea inventa, aliquo modo Deo, qui 
fons est omnis entis omnisque veritatis, occurrimus.17 Concilium afflrmat omnes 
nexus, qui conatus virorum in scientia peritorum melius universum cognoscere 
cupientium cum conatibus Ecclesiae veritatem a Deo revelatam plenius et pro-
fundis explicare nitentis iungunt. Exeundo ex verbis Salvatoris « cognoscetis ve­
ritatem, et veritas liberabit vos », 1 8 Concilium constans Ecclesiae desiderium ex-
primit, ut veritatis cognitionem moralitas et iustitia operum adaequet. 

b) Bonum moralitatis. Nemo enim negare potest, quod in moralitate fun­
daméntale criterium hominem qualificans situm est, sive de individuo seorsum 
sumpto sive de integra societate agatur. Itaque Ecclesia curam moralitatis pro 
mandato ex missione sua fluenti habet. Ad hoc mandatum explendum, in Evange­
lio et in principiis, quae « ostendunt opus legis scriptum in cordibus » humanis,19 

Ecclesia una cum ómnibus hominibus bonae voluntatis diligenter quaerit solutionem 
tot problematum moralium, quae toti familiae humanae atque cuivis homini 
obiciuntur.2 0 Eorum enim solutio ad libitum uniuscuiusque subiecti derelinqui non 
potest, sed perfici debet vi praeceptorum conscientiae humanae secundum normas 

obiectivas et exigentias veri boni formatae. Coram complexis et perplexis ordinis 
politici vel oeconomici quaestionibus Ecclesia non cessat de earum humano sensu 
interrogare easque inquirere et explicare sub moralitatis aspectu. Hic agitur de 
eo valorum ordine, quam Salvator demonstrat verbis « quid enim prodest homini, 
si mundum universum lucretur, animae vero suae detrimentum patiatur? Aut 
quam dabit homo commutationem pro anima sua? ». 2 1 

9. Hominis ius ad culturam. Hi fines Ecclesiae eiusque missio iunguntur cum 
iure, quod cuivis homini competit relate ad culturam tamquam complexum me-
diorum quibus homo suam personalitatem perficere queat. Ipsum Evangelium 
exhortatur nos ad hanc perfectionem acquirendam, quae praesentatur nobis ut 
similitudinis ad Patrem caelestem expressio.22 Unusquisque homo, prouti est per­
sona facúltate intelligendi et libera volúntate praedita, ius ad sese formandum 
atque perficiendum habet. Exinde oritur ius ad culturam eiusque opera, quae 
saeculis vertentibus gignebantur ac gignuntur in hunc finem, ut spiritui humano 
serviant. Homo ius habet operibus fruendi atque ius creandi. Bona culturae pro 
ómnibus hominibus destinata sunt, nam ex natura sua limitationi sicut bona 
oeconomica non subiacent, ñeque opus est ea dividere, sed ómnibus secundum 
eorum indigentias et possibilitates patefieri queunt. Eo modo principalis fructio 
impletur culturae, quae qua complexus operum et productorum ab homine effec-
torum simul constituit copiam mediorum ad personalitatem eius perficiendam 
inservientium. Hominis ius ad activam et passivam participationem in culturae 
processu cum moralitatis principiis conformari debet.2 3 Nam cultura a moralitate 
separata non est cultura pleno sensu nec hominem integre format. 

Haec principia fundamentum relationis Ecclesiae ad culturam praeteritis saecu­
lis constituerunt. In mundo quoque contemporáneo similem erga culturam actio-
nem Ecclesia exercere desiderat, adaptatam tamen ad hodiernas exigentias et in-
quisitiones, sine quibus vera creativa actio vix possibilis est. 2 4 

NOTAE 

1 lo. 1, 12; IOANNES XXIII, Litt. Encycl. Mater et Magistra: A.AS., 55 (1961), p. 444: 
« Porro Ecclesia Divino iure ad universas pertinet gentes: quod re ipsa confirmatur, cum et 
ubique terrarum iam adsit, et ad omnes complectendos populos contendet... ». 

Ad hoc Ecclesia, cum in populi alicuius quasi venas vim suam inseruerit, idcirco ñeque 
est, ñeque se existimat institutum quoddam, eidem populo extrinsecus impositum. Id autem 
ex eo cadit quod, ubi Ecclesia adest praesens, ibi singuli homines in Christo vel renascuntur, 
vel resurgunt; qui vero vel renati sunt, vel resurrexerunt in Christo, iidem nulla umquam 
externa vi se sentiunt oppressos; immo potius, cum perfectam libertatem se esse adeptos sen-
tiant, ad Deum libero Ímpetu f eren tur; atque ideo quidquid bonum honestumque sibi esse 
videtur, idem confirmant atque perficiunt». 

2 lo. 17, 15. 
3 Mt. 18, 7; Le. 12, 30; lo. 1, 10-29; 7, 7, 9, 30, 12, 31 15, 18 16, 8 17, 14; 1 Cor. 

3, 19; Eph. 2, 2; le. 1, 27; 4, 4; 2 Pt. 1, 4; 2, 20; 1 lo. 2, 15-17; 4, 5; 5, 4-19. 
4 Mt. 13, 33; Le. 13, 21. 
5 Eph. 1, 23; 4, 13. 
6 Col. 1, 18; Apoc. 1, 5. 
7 Rom. 8, 19. 

8 1 Tim. 2, 4; Pius XII, Discours au X Congrés Internt. des sciences histor., 7 nov. 
1957: A.A.S., 47 (1957), pp. 672-682. 

9 Pius XII, Discorso al Sacro Collegio, 20 febr. 1946: A.A.S., 38 (1946), pp. 141-151. 
1 0 Pius XII, Discorso « Siamo ben lieti», 29 apr. 1949: Discorsi e Radiomessaggi di sua 

Santita Pió XII, v. XI, pp. 47-51. 

11 lo. 13, 14-17; 34 ss. 15, 12-17; 17, 20 s. 
12 1 Pt. 2, 11-17; 3, 13-17; Rom. 13, 1-7; 1 Cor. 5, 10; Gal. 6, 9s. ; Eph. 5, 12; Phil. 

2, 15; 4, 8; Col. 4, 5 s.; 1 Tim. 4, 2-5; T¿í. 3, 1 ss. 
1 3 2 Pí. e, 13. 
14 Eph. 1, 4. 
1 5 Pius XII, Litt. Encycl. Evangelii praecones: 11 iun. 1951: A.A.S., 43 (1951), p. 521: 

« Illam Ecclesia, inde ab originibus ad nostram usque aetatem, sapientissimam normam semper 
secuta est, qua quidquid boni, quidquid honesti ac pulchri variae gentes e propria cuiusque 
sua Índole e suoque ingenio habent, id Evangelium quod amplexae sint, non destruat ñeque 
restringat... 

Humana natura, quamvis ob miserum Adae casum hereditaria labe infecta sit, aliquid 
tamen in se habet naturaliter christianum (cf. TERTULL., Apologet., cap. XVII; AfL I , 377 A), 
quod quidem, si divina luce collustretur divinaque alatur gratia, ad veri nominis virtutem su-
pernamque vitam evehi aliquando potest ». 

16 1 Cor. 7, 31. 
1 7 Pius XII, Alloc. Poussées par le désir, 29 sept. 1957: A.A.S., 49 (1957), pp. 906-912. 
18 lo. 8, 32. 
19 Rom. 2, 15. 

2 0 Pius XII, Discours au X Congrés Intern. des sciences histor., 7 nov. 1957: A.A.S., 
47 (1957), pp. 672-682. 

21 Mt. 16, 26. 
2 2 Mt. 5, 48. 
2 3 IOANNES XXIII, Litt. Encycl. Pacem in terris: A.A.S., 55 (1963), p. 260. 
2 4 Pius XII, Alloc. C'est bien volontiers, 9 mart. 1956: A.A.S., 48 (1956), pp. 210-216. 

Cap. I I I . De praecipuo Ecclesiae muñere in mundo hodierno. 

10. Iesus Christus heri et hodie: ipse et in saecula. Missionis Ecclesiae in 
ordine supernaturali fructificatio dependet quoque a gradu, quo actionem suam 
uniuscuiusque aevi hominibus accommodaverit eorumque vero bono ministra-
verit.1 Itaque Ecclesia cum hodierna generatione humana cooperad ardenter desi-
derat indigentias eius intime perspiciendo. Relatio tamen Ecclesiae ad praesentem 
aetatem ab eius proprietate tempus transcendente dependet tamquam a condi-
tione. Sicut « Iesus Christus heri, et hodie: ipse et in saecula » 2 est, ita Ecclesia 
quoque in unumquodque mutationi obnoxium humanae exsistentiae terrenae 
aevum hoc introducit, quod in ipsa aeternum et immutabile est. Hoc non ab 
homine, sed a Deo provenit, ab eius intellectu et volúntate. Attamen humani ordi­
nis progressus hanc ob causam nullo modo impeditur. Immo vero, huius rei gra­
tia Ecclesia cum mundo contemporáneo efficacissime cooperan eumque adiuvare 
potest. Talis enim hominis eiusque actionis natura est, quod ens mutabile et 
in renovationem mundi figurae influens solum sub specie aeternitatis debito modo 
effici potest. Ecclesia, quae sine intermissione « profert de thesauro suo nova et 
vetera », 3 in luce divinae et aeternae veritatis talem mundum cum hominibus in 
saeculo viventibus aedificare desiderat, in quo non solum supernaturalis hominis 
vocatio, sed etiam socialis ordo, pax et prosperitas temporalis adimpleantur.4 

11. Mundus hodiernus. Praecipua in mundo hodierno muñera sua cognoscit 
Ecclesia inspiciendo diligenter in conditionem eius actualem difficultatesque in 
via evolutionis eius inquirendo.5 Nempe novissimis temporibus genus humanum 
valde crevit quoad numerum hominum in térra viventium. Evolutio haec propor-
tionalem postulat auctionem bonorum ad vitam magnae familiae humanae susten-
tandam necessariorum. Hoc solummodo concordi labore omnium volúntate homi­
num, praesertim omnium nationum et civitatum, obtineri potest. Possibilitas haec 
non minus in naturali terrae ditatione quam in humani ingenii acie ad materiam 

20 

ope technicis instrumentis dominandam fundatur.6 Agitur solum de eo, ut media 
haec ad sustentationem et evolutionem totius familiae humanae debito modo adhi-
beantur, non vero ad fines destructivos. Post primum in ultimo bello atomicae vis 
destructivum usum populi in perpetuo totalis deletionis metu vivunt. Qui metus 
cum accelerato scientifico et technico progressu sine intermissione grandescit.7 

Sollicitudo de vita contemporaneae familiae humanae servanda cum sollici-
tudine pro eius vita spirituali fovenda iungitur. Ingenti enim modo novissimis hisce 
temporibus evoluta est conscientia propriae libertatis eiusque desiderium non 
solum in singulis nationibus et societatibus, sed etiam apud singulum hominem.8 

Propterea opportuna esse videtur expositio principaliorum humanae personas, 
iurium atque communissimorum agendi principiorum, quorum applicatio si defi-
ciatur, vita humana tum individualis cum socialis impossibilis prorsus evadat. 
Agitur de moralibus principiis, quae faciliter a quovis homine, sive credenti sive 
non, intelligi possunt, nam, sicut S. Paulus dicit, « gentes, quae legem non habent, 
naturaliter ea, quae legis sunt, faciunt, eiusmodi legem non habentes, ipsi sibi 
sunt lex: qui ostendunt opus legis scriptum in cordibus suis ». 9 

12. Homo attendendus est. Ut homo attendatur nostris praesertim tempo­
ribus necessarium est, quando non solum hominum in térra nostra multitudo 
valde aucta est, sed etiam cum civilis culturae humanitatisque progressu relatio­
nes inter homines atque inter nationes necnon societates varias multiplicatae 
sunt. 1 0 Insuper multiplicatae hae relationes magis complexae et intricatae evase-
runt. 1 1 Praeterea technicae artis progressus eiusque in productione industriali ap­
plicatio iam dudum postulavit, ut hominis melius bonum attendatur.12 Non solum 
causa industrialisationis technisationisque est homo, sed etiam obiectum quod 
earum influxum subit; propterea propria hominis vita formatur in dependentia ex 
parte modernis fabricis atque technicis institutionibus.13 Ne hisce in conditioni-
bus aequilibrium inter personam et collectivitatem perturbetur, Concilium op­
portunum esse existimat, ut principalia personae humanae iura ex ipsa eius natura 
fluentia in memoriam revocentur atque bona in humana familia máxime neces-
saria determinentur. 

13. Bonum vitae. Vita fundaméntale hominis bonum est. Quovis igitur ho-
mini competit ius ad vitam, et quidem a conceptionis in matris útero instante. 
Sollicitudo de humanae vitae bono ést unum ex principalibus individui, familiae 
necnon societatis muneribus moralibus.1 4 Sollicitudo haec ex responsabilitate fluit 
pro vita in matrimonio tradenda atque pro vita iam tradita.1 5 Ecclesia responsa­
bilitatem hanc in ómnibus evocare vult, non solum in suis fidelibus, sed etiam 
in aliis. Hominis ius ad vitam occisione violatur, propterea Creatoris praecepto 
« Non occides » munitum est. 1 6 Occisio hominis nondum nati magnum est malum, 
non solum in luce fidei, sed etiam in luce rationis sanae. Respectus boni vitae 
humanae et iuris ad vitam habendus est, quando agitur de solutione sic dictae 
quaestionis demographicae. Secundum fidem et sanam rationem — vita humana 
non est temerarie multiplicanda;17 attamen absolutus respectus vitae iam exsi-
stentis exigit, ut sustentetur, tueatur et conditionibus necessariis ornetur.1 8 Con­
cilium agnoscit, quod variae individuales et sociales rationes conceptuum regu-
lationem exigere possunt, sed in concordia cum lege morali faciendam est hoc, 
non laedendo dignitatem personae nec castitatem matrimonialem. Totus complexus 
relationum oeconomicarum et politicarum considerandus est sub aspectu huius 
fundamentalis boni, quale vita hominis est. Bellum, quod periculum immensae 

deletionis vitae humanae secum fert, inaudito prorsus modo invadit universale 
hominum praesentis aetatis ius ad vitam; 1 9 propterea necesse est, ut continuo 
omnium nisu arceatur et impediatur. 

14. Bonum familiae et vocationis humanae. Sollicitudo de vitae humanae 
bono imprimís familiam ostendit eiusque iura et officia. Matrimoniali et familiali 
vitae essentialis est non solum possibilitas procreandi, sed etiam concentratio 
singularis circa valorem vitae hominis, quae ex familia originem ducit et in ea 
máxime appropriatas conditiones crescentiae et evolutionis invenit. Quamquam 
partem suae curae, ut liberi humanam socialemque formationem accipiant, fami­
lia aliis hominibus atque societati demandare debet, attamen propria eius functio 
educativa ab aliis substituí nequit. Propterea familia sufficientem unionem intrin-
secam habere debet, cuius fundamentalis conditio in matrimonii indissolubilitate 
consistit.2 0 Insuper possidere debet firmam positionem socialem atque gaudere 
debet aequa tutela ex parte legislationis statalis. Ecclesia, quae familiae semper 
inserviebat eamque in prosecutione propriorum finium adiuvabat, sine intermis-
sione hoc munus secundum exigentias et conditiones modernas continuare de­
siderat.21 

Familiae quaestio cum hominis iure matrimonium contrahendi in debita 
aetate et familiam condendi stricte nectitur. Cum iure hoc varia vitae matrimo-
nialis et familialis officia iunguntur.22 Demonstrare oportet ofEcium et correspon-
dens ius propriam prolem educandi.23 Status potest, immo debet parentes in hoc 
difficili muñere adimplendo adiuvare simul privatas institutiones educativas et 
scholares; nullo tamen modo status privare potest parentes principali et funda­
mentan eorum iure propriam prolem educandi secundum suam mentem et bonam 
voluntatem in proprio foco familiari. Liberi enim immediate ad parentes perti­
nent, non ad nationem, quae proinde non potest sine naturalis iustitiae violatione 
eos parentibus auferre et contra eorum voluntatem educare. 

Vitae familialis bonum cum bono vocationis humanae intime iungitur, nam 
illa est unum ex profundissimis humanae personae iuribus. Quivis homo ius 
habet tale vitae genus eligendi, quale sibi appropriatum esse existimat.2 4 Potest 
igitur matrimonium contrahere, potest etiam ob speciales conditiones et honestas 
rationes caelebs manere. Singulare ius ad caelibatum iis personis competit, quae 
sese eo devovent statum clericalem vel religiosum eligendo. Eiusmodi iura ho­
minis singulari modo propinqua sunt Ecclesiae, quae continuo hominibus eorum 
vocationem divinam ad vitam in beatitudine supernaturali praedicat.25 Sub huius 
vocationis aspectu omnes formatur status et professiones tamquam variae vitae 
humanae viae ad unum finem ducentes. Vocationis conscientia ingens est bonum, 
eius enim gratia homo in se et in mundo finalitatem invenit et ordinem. 

15. Iura hominis oeconomica et paupertatis bonum. Magnus bonorum ma­
terialium campus non solum oeconomicis legibus subiacet, sed etiam — et quidem 
modo principali — moralibus.2 6 Etenim ad vitam suam sustentandam homo ma-
terialibus mediis indiget, quae térra ei suppeditat. Ius utendi his mediis, ius ad 
bonorum materialium naturae usum ómnibus sine exceptione hominibus com­
petit. 2 7 Si omnes homines ius ad vitam habent, omnes quoque habere debent ius 
ad usum mediorum, quae ad vitam sustentandam necessaria sunt. Iuri huic con-
tradicit miseria materialis et pauperismus seu permanens status privationis neces-
sariorum ad vitam mediorum.28 Homo tantam mediorum vitae copiam possidere 
debet, quae non solum ei suam et familiae eius vitam sustentare, sed etiam altio-

res indigentias humanas satisfacere sinat. Cum hoc iungitur ius ad civilisationis 
technicae media utenda, quae homini vitam facilitant et actionem in moderna 
societate secundum eius technici progressus gradum.29 

Dum neminem ab usu naturae bonorum productionisque fructuum in qua 
labore suo cooperetur amoveré liceat, unusquisque igitur homo secundum propriam 
indolem, qualificationem et indigentiam ius habet ad laborem.3 0 Quod ius prae-
cipuo modo attendendum est in automatisationis processu.31 Ipse autem modus 
laborandi atque conditiones laboris conformes esse debent cum personae huma­
nae dignitate.32 Salarium autem pro labore perfuncto hominibus fons esse debet 
mediorum ad propriam familiaeque vitam sustentandam, immo fons esse debet 
securae 3 3 prosperitatis materialis in quantum hoc a situatione oeconomica socie­
tatis bonis gignendis totiusque nationis permittitur.3 4 Homo enim ius naturale 
habet ad bona materialia — et quidem non solum consumptiva, sed etiam pro­
ductiva — acquirenda, possidenda atque heredi relinquenda.35 Cum productiva 
bona novorum bonorum fontem constituant, eorum dominus debito modo et 
ad aliorum bonorum ea disponere debet. 3 6 Insuper vigilantiam accipere debet aucto-
ritatis publicae quoad conformitatem modi de eis disponendi cum boni communis 
exigentiis.3 7 

Coram hodiernam relationum oeconomicarum evolutionem et ingentem tech­
nicae et civilisationis progressum Ecclesia incessanter hanc evangelicam veritatem 
proclamat, quae exprimitur verbis «beati pauperes spiritu ». 3 8 Beatitudo haec 
ostendit, quod cum iure ad bona possidenda et utenda strictissime iunctum est 
paupertatis bonum tamquam spiritus humani proprietas atque ordinis socialis et 
oeconomici principium dirigens. Etenim ius acquirendi bona in proprietatem pri-
vatam iungitur in vita humana cum laborandi necessitate; labor autem non solum 
testimonium est hominis dominii super materiam, sed etiam pretium, quod homo 
solvere debet, ut bonis materialibus uti possit.3 9 Labor homini impositus est 
tamquam obligatio, quae post origínale peccatum « in sudore vultus » expleri 
debet. 4 0 Laboris bonum singulari nexu cum paupertatis spiritu iunctum manet, 
quod nullatenus laboris valorem pro homine minuit. Etenim homo animi sui ma-
nuumque suarum operibus non solum terram sibi subiectam efficit,41 sed etiam essen-
tiae suae indeterminatam potentialitatem in actum deducit. Quando autem labore 
suo homo ad bonorum, praesertim productivorum bonorum acquisitionem per-
venit, tune peculiari modo memoria tenere debet, quod non potest ea sine pau­
pertatis spiritu nec sine benefaciendi promptitudine possidere, quia pro christiano 
in hoc amoris ipsius Dei criterium consistit.4 2 Omnes enim redditus liberi, i. e. 
superflui, ex sociali iustitia hominibus in miseria et egestate viventibus debentur; 
diviti non licet eos in prodigum luxum vel sumptum edere nec thesaurizare sine 
societatis fructu eos reliquens. Modus autem, quo redditus liberi in utilitatem so-
cialem, praesertim vero miserorum, applicari debent, a virtute prudentiae deter-
minandus est. 4 3 

16. Bonum libertatis. Pacis et ordinis in mundo variae sunt conditiones. 
Una ex iis in iusta consistit distributione bonorum non solum intra unius natio­
nis limites, sed etiam inter varias nationes, ne homines famem et humiliationem 
patiantur.4 4 Paupertatis bonum quam profundissime cum libertatis bono ab Ec­
clesia coniungitur. Humanae personae naturali dignitati convenit debitae bonorum 
materialium quantitatis possessio privata atque dominium, etiam quoad produc­
tiva bona. Quando individualis homo privati dominii iure privatur, privatur 

etiam conditionibus ad naturalem libertatem exercendam necessariis, tota vero vita 
socialis regressus periodo exponitur.45 Quod accidit, quotiescumque homo agere 
non potest ex suo impulsu et cum propria creativa inventione, sed movetur ad 
instar passivi elementi in aliquo magno mechanismo, quod caeco et inanimato 
modo operatur. Spiritum in illud solum homo spirare potest, qui libértate inven-
tionis non est priva tus.46 

Ad Ecclesiae in hodierno mundo missionem pertinent quoque munus quae-
rendi una cum ómnibus hominibus bonae voluntatis, quaenam verae personae li­
bertatis conditiones sint. De libértate ab extrínseco agitur, nempe de tali condi-
tionum exsistentiae actionisque hominis complexu, in quo de suis operibus atque 
de vitae suae fine decernere queat sine ullo ex parte aliorum impedimento, prae­
sertim autem sine impedimento ex parte auctoritatis publicae. Magni vero mo­
menti est in materia conscientiae libertas, i. e. ius sese gerendi concorditer cum 
conscientia propria in bona fide formata.47 Personae dignitas exigit, ut homo con-
scientiam suam in veritate formet et ex conscientiae suae persuasione agat, nam 
« quod non est ex fide, peccatum est ».48 Dignitati personae humanae periculum 
imminet, quotiescumque homo suas rectas persuasiones sequi nequit atque ad 
actiones conscientiae suae contrarias cogitur. Respectus debetur etiam conscien­
tiae invincibiliter erroneae, quando homo errorem suum nesciens practice certus 
de recti dictaminis conscientiae suae veritate. Semper enim homo officium habet 
sequi conscientiae suae certam persuasionem, etsi forte inscie errónea sit. Debitus 
respectus erga aliorum persuasiones praesertim ab hominibus, qui auctoritate 
publica vestiti sunt, exhiberi debet.49 His tolerantiae principiis non contradicit 
nostra sollicitudo, ut alii in conscientiae suae secundum verbum bonum morale 
formatione adiuventur. In conscientiae erroneae casu respectus personae possi-
bilitatem non excludit persuadendi ei de veritate ope argumentis eam probantibus. 
Excluditur tamen pressio physica mediata vel immediata atque coactio psychica vel 
sociológica, scienter exercitae.50 Ipsi conscientiae erroneae effectus admitti ne-
queunt, si damnum afferunt alus personis vel societati aut ordinis moralis exigen-
tiis contradicunt.51 Libertas enim personae, quamquam magnum bonum est, ipsa 
sibi finis esse non potest. Nam ille veré liber est, qui libértate sua bene uti scit, 
qui dominus est et actiones suas boni communis postulatis subicit. 

17. Bonum ordinis et subsidiaritatis principium. Nostris hisce temporibus 
Ecclesia magis quam antea sollicita est de ordine in vita tum individuali tum 
sociali instaurando per cooperationem cum ómnibus hominibus bonae voluntatis. 
Ordo vitae individualis fructus est boni libertatis usus,52 dum ordo socialis fructus 
est debiti usus potestatis publicae secundum principium subsidiaritatis late appli-
candum,53 sine iurium personae laesione. Principium hoc exprimit respectum iurium 
personae ex parte potestatis publicae ei exhibendum. Homo enim in variis vitae 
collectivae structuris haerere debet non ut elementum mere passivum, sed ut 
subiectum, fundamentum et finís.54 Exinde subsidiaritatis principium propinquum 
est iustitiae distributivae nec non evangélico caritatis praecepto. « Alter alterius 
onera pórtate, et sic adimplebitis legem Christi » — monet S. Paulus.55 Secundum 
subsidiaritatis principium maiores et altiores societates subsidium ferré debent 
coetibus minoribus et inferioribus atque individuis, ut fines sibi proprios assequi 
possint propria industria.56 Talis esse debet modus sese gerendi apud auctoritates 
publicas relate ad familiam et alias societates atque relate ad singularem hominem. 
ídem subsidiaritatis principium valebit etiam in relationibus futurae potestatis 

universalis erga singulas civitates.5 7 In relationibus autem internationalibus civi-
tates potentiores et divitiores debent civitatum minorum exsistentiam et evolu-
tionem independentem possibilem reddere, non quaerendo propriam utilitatem 
nec dominationem.58 Subordinado et subiectio minorum nationum per nationes 
maiores naturali iustitiae contradicit. Principii iustitiae subsidiaritatisque appli-
catio intra singuli status limites libertatem et fiduciam affert, infelices totalismi 
reliquias delet et omnes excludit formas discriminationis non solum «rassae» 
seu stirpium causa, sed etiam propter nationalitatem, culturam vel religionem;5 9 

in foro autem internationali ex huius principii applicatione colonialismi et servitu-
tis politicae abolitio sequitur.6 0 Societatum in principii subsidiaritatis spiritu 
educatio efficere debet, ut vis moralis et auctoritas moralis plus valeat, quam 
potestas materialis et vis physica. Sub hac tantum conditione verae personae 
humanae liberado fieri potest. 

18. Bonum pacis in familia humana. Pax est bonum, de quo omnes in 
praesentis aetatis mundo curare debent, quia eius laesio máximum periculum 
evocat. Hodie enim bellum secum affert periculum universalis cladis, deletionis 
vitae et ruinarum culturae. Si bellum semper malum erat, bellum hodiernum 
incomparabiliter peius et periculosius malum est. Propterea bellum hodie non 
potest iudicari secundum eadem principia sicut temporibus praeteritis, responsa­
bilitas autem hominum, qui bellum causent, aequiparari nequit responsabilitati 
hominum saeculis praeteritis bellum evocantium. Agitur hic non solum de culpa 
ob bellum immediate provocatum, sed etiam de responsabilitate, quae fluit ex 
praeparatione armorum atomicorum ad universalem ruinam inservientium. Non 
solum ab his mediis, sed etiam a bello tamquam medio ad conflictus internatio-
nales solvendos homines sese avertere et ómnibus viribus pacificam viam quaerere 
debent. Concilium suscipit hic doctrinam Papae Ioannis XXII I in Litteris Encycl. 
Pacem in tenis contentam.6 1 Bellum in se sumptum spiritui contradicit Evangelii, 
quod omni modo in genere humano, cuius Pater Deus est, sensum familiae con­
firmare contendit. Ecclesia non solum daré desiderat pacem, quem mundus daré 
non potest, 6 2 sed etiam cum fide Isaiae prophetiam monstrat, secundum quam 
Deus « iudicabit gentes, et arguet populos multos: et soflabunt gladios suos in 
vomeres, et lanceas suas in falces: non levabit gens contra gentem gladium, nec 
exercebuntur ultra ad proelium ». 6 3 

Concilium vitam hodiernae generationis humanae participans, de futuris quo­
que generationibus cogitat. Non possumus illis tradere inauditam olim copiam 
mediorum technicae sine proportionali spiritualis et moralis boni deposito. Nullo 
autem modo debemus eis tradere crescens ruinae periculum ex materiae viribus 
imminens sine aeque potentibus remediis eis contrapositis, quae ex hominis spiritu 
et Dei gratia fluunt. « Et erit opus iustitiae pax, et cultus iustitiae silentium, et 
securitas usque in sempiternum » . M 

NOTAE 

1 Pros X I I , Nuntius radiophonicus, Pentecostés, 1 iun. 1941: A.A.S., 33 (1941), pp. 195 ss. 
2 Hebr. 13, 8. 
3 Mt. 15, 52. 
4 IOANNES X X I I I , Litt. Encycl. Mater et Magistra: A.A.S., 53 (1961), p. 463. 
5 Mater et Magistra, p. 456; IOANNES X X I I I , Litt. Encycl. Vacem in tenis: A.A.S., 55 

(1963), p. 298. 
6 Mater et Magistra, p. 446. 



CONGREGATIO GENERALIS CVI 311 

7 Pacem in terris, p. 287. 
8 Pacem in terris, p. 283. 
9 Rom. 2, 14-15. 
10 Pacem in terris, pp. 291 s. 
11 Mater et Magistra, pp. 415 s. 
12 Mater et Magistra, pp. 422 ss. 
1 3 Pius X I I , Alloc. II gradimento: A.A.S., 49 (1957), pp. 621-629. 
14 Pacem in terris, pp. 272 s. 
15 Mater et Magistra, p. 447. 
16 Ex. 20, 13. 
17 Mater et Magistra, p. 447. 
1 8 Pius X I , Litt. Encycl. Casti connubii: A.A.S., 22 (1930), p. 543. 
19 Pacem in terris, p. 287. 
20 Mater et Magistra, p. 447. 
21 Pacem in terris, pp. 261 s. 
2 2 Pacem in terris, p. 261. 
2 3 Pius X I , Litt. Encycl. Divini illius magistri: A.A.S., 22 (1930), pp. 58 s. 
24 Pacem in terris, p. 261. 
25 Pacem in terris, p. 259. 
2 6 Pius X I I , Nunt. rad. Pentec, 1941, pp. 196 s. 
2 7 Pius X I , Quadrag. Anno, pp. 191-192. 
2 8 LEO X I I I , Litt. Encycl. Rerum Novarum: Acta Leonis XIII, 11 (1891), pp. 97 ss. 
29 Mater et Magistra, pp. 431 ss. 
30 Pacem in terris, p. 261. 
3 1 Pius X I I , Alloc. II gradimento: A.A.S., 49 (1957), pp. 621-629. 
3 2 Mater et Magistra, pp. 422 ss.; Pacem in terris, p. 262. 
33 Pacem in terris, pp. 259 s. 
34 Mater et Magistra, p. 419; Pacem in terris, pp. 260 ss. 
35 Pacem in terris, p. 262. 
36 Quadrag. anno, pp. 191 s. 
37 Quadrag. anno, p. 193. 
38 Mt. 5, 3; Pius X I I , Alloc. A Voccaúon: A.A.S., 48 (1956). 
3 9 2 Thess. 3, 10. 
4 0 Gn. 3, 19. 
« Gn. 1, 28. 
4 2 1 lo. 3, 17. 
4 3 LEO X I I I , Litt. Encycl. Rerum Novarum, p. 114; Pius X I , Quadrag. anno, p. 194; 

IOANNES X X I I I , Mater et Magistra, p. 430; Pacem in terris, pp. 259 s. 
4 4 IOANNES X X I I I , Mater et Magistra, pp. 440 ss. 
45 Mater et Magistra, p. 265. 
46 Pacem in terris, p. 266. 
47 Pacem in terris, p. 260. 
48 Rom. 14, 23. 
49 Pacem in terris, p. 270. 
50 Pacem in terris, p. 265. 
51 Pacem in terris, p. 260. 
5 2 Pacem in terris, p. 302. 
5 3 Pius X I , Quadrag. anno, p. 203. 
54 Pacem in terris, p. 263. 
55 Gaí. 6, 2. 
5 6 Afa/er eí Magistra, pp. 415 ss. 
57 Pacem in terris, p. 294. 
58 Mater et Magistra, pp. 442 s.; Pacem in terris, p. 281. 
5 9 Pacem in terris, p. 281. 
60 Pacem in terris, p. 282. 
6 1 Pacem in terris, praesertim pp. 279-296. 
6 2 lo. 14, 27. 
« Is. 2, 4. 
6 4 Is. 32, 17. 



312 ACTA CONC. VATICANI II - PERIODUS III 

Cap. IV. De mediis quibus Ecclesia muñera sua in mundo hodierno adimplet. 

19. Fidei et bonae voluntatis testimonium. Ad muñera sua in praesentis 
aetatis mundo adimplenda Ecclesia ómnibus viribus suis tendit. Maximi his pretii 
sunt vires spirituales, quae ex oratione, zelo et veri boni dilectione fluunt. Gratia 
et oratione ad Christum Filium Dei ducimur, in cuius Corde misericordiae pleno 
inexhaustum bonorum pro quovis homine et universo genere humano fontem 
invenimus. Itaque Concilium omnes Christi confessores exhortatur, ut testimonium 
ei dent. Ex eius enim volúntate testari debemus similiter ac primi discipuli post 
Resurrectionem factam, quod Iesus Christus verus est mundi Salvator.1 Testimo­
nium daré debemus eo modo, quod bona stricte cum salute hominis coniuncta 
(quae singillatim in cap. I I consideravimus) praesertim in ipsa Ecclesiae commu­
nitate efficiemus;2 eo fine secundum posse etiam cum aliis, qui ad Ecclesiam visi-
bili modo non pertinent, cooperabimur.3 

Ad hunc finem obtinendum denuo Evangelii spiritu sine intermissione vivi-
ficabimus nostras christianas societates atque Ecclesiae institutiones per millennia 
experimento probatas; simul in rebus, quae a bona hominis volúntate et a sana 
naturali moralitate dependent, cooperabimur quoque cum hominibus, quibus non 
coniungimur unitate fidei nec Ecclesiae vinculo. Multa enim bona, tam indubie 
necessaria hodierno mundo, communem omnium bonae voluntatis hominum actio-
nem postulant. Ad hanc communem actionem facilitandam Christi confessores in 
seipsis intensificare studebunt hunc hominis amorem, qui, ex evangélico fonte 
haustus, ad differentias homines dividentes non respicit. Generationi hodiernae 
máxime necessaria est caritas, quae cum magna simplicitate hominem amplectitur 
et vitam socialem compenetrat superando distantiam, inimicitiam et odium inter 
homines. Ex caritate haec omnia bona fluunt, quibus mundus hodie tam valde 
indiget. Oportet ea persuadendo praedicare, sed multo magis oportet ea efficere, 
quod per caritatem fit. 

20. Media in vita christiana individuali applicanda. Ad caritatem hanc exer-
cendam omnes Christi confessores ipsius eorum Magistri et Apostolorum eius 
verbis exhortantur.4 Unusquisque per se eam adimplere debet, omnes autem in 
communi invicem sibi caritatem mutuam manifestabunt — tune ex ea tamquam 
Christi discipuli cognoscemur.5 Caritas haec omnes homines amplecti debet, ullus 
homo nobis non carus manere potest,6 etsi non omnes eodem modo propinqui 
nobis sunt nec eodem affectus gradu amantur. Verba Divini Magistri adimplendo, 
etiam inimicos nostros caritate prosequi debemus et benefacere etiam his, qui 
nos persequuntur.7 Totius praesertim Ecclesiae oratio sine intermissione pro eis 
fluat.8 

Unusquisque nostrum quam máxime conscie spiritu Christi eiusque exemplo 
duci debet, ut máximum caritatis praeceptum adimplere possit.9 Unusquisque 
nostrum, in quantum potest, secundum conditionem suam in utilitatem proximo-
rum, societatis et sui ipsius operam det his bonis, quae caritatis Christi fructus 
sunt. Modus ea efEciendi dependet a vitae genere quod quis sibi elegerat, a pro-
fessionali labore, quem quis exercet; 1 0 dependet quoque ab hominibus cum quibus 
contactum habet et muneribus quae explet. Interea viva fides et ipsa caritas iuva-
bunt ad ea bona, de quibus agitur, invenienda et efficienda, Christus Dominus 
non solum postulat, ut mandatorum transgressionem evitemus, sed etiam — et 
quidem multo magis — ut bona mundo nostro necessaria efficiamus.11 

Munus non in magna parte ad laicos pertinet, qui immediatum cum mundo 
contactum habent et opera ab eo homini imposita suscipiunt.12 Ex Christi inspi-
ratione, ex fide et caritate consecrationis mundi fluit opus, in quo copia horum 
omnium bonorum, sine quibus vita humana onerosa, immo saepe periculo expó­
sita fit continetur. Cuivis christiano in mundo viventi demandata igitur est cura 
boni vitae, vocationis humanae familiae, bonorum oeconomiae ac vitae politicae, 
libertatis, ordinis et pacis. Sollicitudo haec ex Christi Iesu mandato fluit et stricte 
cum cura propriae proximorumque salutis coniuncta est. 1 3 

21. Consociationes. Sed non solum unusquisque seorsum sumptus horum 
bonorum curam habere debet secundum suam conditionem, in ambitu professio-
nis et muneris sui. Cura enim boni spiritualis et temporalis, aeterni et temporalis, 
pro singulo homine et pro universo genere humano, coniunctionem exigit conatuum 
non solum christianorum, sed etiam omnium hominum bonae voluntatis. Neces­
sitas consociandi se, ut communi opera fines obtineantur, qui individuales vires 
transcendunt, manifestatio est socialis hominis naturae; ius vero ad consociandum 
se naturale est ius personae humanae.14 Iure hoc uti debent etiam Christi confes-
sores in omnes ad quas pertinent nationibus, quarum membra pleno sensu esse 
volunt. Si autem auctoritates publicae denegant illis hos ius, eo ipso essentiale 
hominis bonum laedunt eiusque naturale ius violant. 

Speciale hoc in casu momentum habent scholae variae pro veritate cogno-
scenda et pro educatione in evangelici amoris spiritu accipienda. Parentes chri­
stifideles ius habent, ut liberi eorum in Christi confessorum coetum introducantur 
atque veritatem ab Ecclesia praedicatam cognoscant. ínter consociationes autem, 
quae ex Christi doctrina inspirationem hauriunt, primum locum tenent associa-
tiones caritativae variis hominis indigentiis inservientes. Ecclesia semper mini-
sterium caritativum exercebat per parochias, ordines, consociationes et institutio-
nes catholicas et in futurum tempus in eodem spiritu id faceré desiderat, secun­
dum Salvatoris verba: « semper pauperes habetis vobiscum ». 1 5 Utinam omnes, 
quibus haec Salvatoris verba et tota Evangelii doctrina caritatis cara est et pro-
pinqua, non cessent reales indigentias et difficultates hodierni hominis cognoscere 
easque satisfacere et solvere per individualem et collectivam actionem. 

Si in hac actione cum hominibus extra Ecclesiam manentibus nos coniungimus, 
hoc facimus ita tune, quando verum bonum intenditur et ipsae consociationes 
non pugnant contra Ecclesiam nec contra religionem. Pastoribus Ecclesiae vigi-
landum est super hanc cooperationem. 

22. Christianorum relatio ad non christianos et ad societatem laicam. Christi­
fideles in variis nationibus tamquam cives variorum statuum inveniuntur. Propterea 
Ecclesia ad id intendit, ut libertas religionis profitendae necnon actionis in ecclesia-
stica societate peragendae eis assecuretur. Ecclesiae postulatum in his hominis 
iuribus fundatur, quae universaliter agnita sunt tamquam aeque; si enim reice-
rentur, vita conectiva nimio pondere personas humanas premeret. Propterea Ec­
clesiae persecutio et actionis eius limitatio ad id ducit, quod homines credentes 
vexationibus et discriminationibus afficiuntur; hoc sine dubio iuribus personae 
communiter admissis contradicit. Ergo etiam pro relationibus inter auctoritates 
publicas et Ecclesiam regulandis personae iura naturalia tamquam fundamentum 
accipienda sunt. Christiani in Ecclesiae communitate vivunt et agunt, in civitate 
autem eodem modo cives sunt ac qui non credunt vel aliam religionem profitentur. 
Sicut coactio erga non-catholicos exercita, ita catholicam religionem profiterentur, 

iuribus personae Ecclesiaeque principiis contradiceret, ita quoque iuribus hominis 
contradicit, si catholici vi physica, pressione vel nimis a Christo et ab Ecclesia 
amoventur et ad aliam religionem acceptandam vel ad ipsum atheismum profi-
tendum coguntur. 

Fides internus est actus hominis, qui mente et volúntate cum Divina gratia 
cooperando per seipsum veritatem revelatam recipit.1 6 Ecclesia veritatem a Deo 
revelatam praedicat et omnes ad fidem ducere curat, sed neminem ad eam reci-
piendam cogit. Ipsi Deo, qui solus scrutator cordium 1 7 est, reliquendum est 
iudicium de subiectivo hominis decisionis valore, qua veritatem non recipiendo 
extra credentium communitate manet. Ecclesia in spiritu amoris Dei, veritatis et 
hominis, ut unusquisque credat, exoptat — attamen respectus erga humanam 
personam hanc maximam conscientiae humanae rem personali eius responsabilitati 
relinquit. Propterea quoque declarandum est — et Concilium solemni modo hoc 
facit — quod systematica contra religionem et Ecclesiam pugna atque atheismi 
in vitam politicam introductio ita, ut finis fiat ipsius status, profundissime toti 
humano ordini et bono obiectivo societatum hodiernarum contradicit. Concilium 
hic imprimís in nomine humanitatis iurium praesens adest et agit. 

23 . Conclusio. Finiendo hanc expositionem de Ecclesiae in mundo hodierno 
missione, Concilium in memoriam omnium revocare desiderat, quod prima iusti-
tia et prima simul conditio omnis aliae iustitiae tum in individui vita tum in vita 
familia humana in hoc consistit, ut Domino Deo reddatur quod ipsi iusta debetur 
ab homine creatura rationali et a toto genere humano. Hoc iam Filius Dei perfecit 
per redemptionis opus. Ecclesia opus Christi Iesu in mundo hodierno continuare 
desiderat, ut prima omnis humanae iustitiae atque ordinis ponatur conditio, quae 
in eo consistit, ut gloria fiat « Deo Patri, qui dignos non fecit in partem sortis 
sanctorum in lumine: qui eripuit nos de potestate tenebrarum, et transtulit in 
regnum filii dilectionis suae ». 1 8 

